
ABREVIEISEN
1. AIDS – acquired immune deficiency syndrome

2. HIS – health information system

3. HIV – human immunodeficiency virus

4. IHR – international health regulations

5. MDG – millennium development goals

6. MBH – Ministri blong Helt
7. MOU – memorandum of understanding

8. NKD – non-kommunicable diseases

9. NGO – non-governmental organization

10. PAA – priority action agenda

11. PNG – Papua New Guinea

12. RRRT – Regional Rights Resource Team

13. SARS – Severe Acute Respiratory Syndrome

14. STI – sexually transmitted infection

15. VLK – Vanuatu Loa Komisen
16. WHO – World Health Organization

FESTOK
Stat long taem oli sitemap ofis ia long manisOkis 2011 Vanuatu Loa Komisen (VLK) i stap wok had blong ajivim olgeta gol we oli stap insaed long Law Commission Act (Cap 115).  Oli tokbaot wok blong Loa Komisen anda long seksen 7 olsem; The Law Commission’s function is stipulated under section 7 as follows;

“Wok blong Komisen hemi blong stadi mo kipim anda riviu ol loa blong Vanuatu mo rekomendem ol rifom speseli long saed blong: 
(a) karemaot olgeta samting we oli no stret mo oli olfala;mo
(b) loa i riflektem olgeta tingting blong kastom, ligol sistem blong komon mo sivil loa mo rekonsilieisen blong olgeta tingting ia long ol eria we oli nidim; mo
(c) divelopmen blong ol niu aproj long mo niu tingting blong loa blong folem mo rispon long olgeta nid blong Vanuatu Sosaeti, ol grup insaed long sosaeti ia mo blong wanwan memba blong sosaeti ia, we oli stap jenis.”
Long namba 4 June 2012, VLK i go insaed long wan patnasip wetem Ministri blong Helt (MBH) blong mekem wan riviu long Public Health Act (Pablik Helt Akt) mo Health Committees Act (Helt Komiti Akt), we ino satisfaktori, i complex mo i olfala, folem tem of refrens we MBH i mekem. Patnasip blong VLK wetem MBH i wan bigfala ajivmen blong tugeta institusen from se i gat bigfala nid blong mekem rifom long ol loa long saed blong Helt mo hemi bin wan hona blong VLK blong hemi save mekem wok ia blong MBH.

VLK i bin stat wok long riviu blong Pablik Helt Akt long manis blong Okis 2012. I bin gat plante tingting mo proses i bin tekem ples blong save mekem evri wei we i posibol blong mekem gud riviu ia. Be, olsem wetem evri riviu mo konsalteisen, i bin had samtaem be mifala i bin save gohed wetem riviu. Tim i bin pripearem ol kwesten blong i askem long ol didifren grup we mifala i konsaltem long Port Vila mo long ol provins. Konsalteisen i tekem ples long ol difren aelan raon long Vanuatu, we oli Tanna, Malekula, Ambae mo Santo. 

Riviu blong VLK mo ol infomeisen we hemi koletektem long riviu ia bae i helpem MBH blong ajivim olgeta objektiv we oli stap insaed long Helt Sekta Strateji 2010 – 2016: Muvum Helt i go long Fored. Helt riviu ia i givim wan daereksen long MBH blong i provaedem ol helt kea sevis we i gud moa long ol pipol blong Ripablik blong Vanuatu. 

Mi praod tumas long wanem we ofis blong mi i mekem long wan sot taem mo mi glad blong givim ripot ia i go long MBH wetem hope se bambae olgeta rekomendeisen ia bae oli help blong luksave se bambae oli mekem rifom long Pablik Helt Akt mo Helt Komiti Akt blong gud blong ol pipol blong Vanuatu. 
Mi wantem talem tangkio long AUSAID Stretem Rod blong Jastis program, we i helpem bigwan VLK blong i fulfilim ol obligeisen blong hem we oli stap insaed long Law Commission Act.

Mifala i luk fowod blong mekem moa riviu long ol loa blong Vanuatu. 

……………………………………..

Bertha Esau Pakoasongi

SEKRETERI
EKSEKUTIV SAMARI
Long manis June 2012 Vanuatu Loa Komisen mo Ministri blong Helt tufala i mekem wan patnasip blong riviuim evri loa long saed blong pablik helt long Vanuatu. Folem ol konsalteisen we i kavremap evri six provins, inkludim ol komiuniti konsalteisen long Efate, Tanna, Malekula, Santo mo Ambae, main mesej we oli givim long VLK hemi se ol helt sevis long Vanuatu oli go daon bigwan mo i nid blong lukluk moa long ol nid mo wari blong olgeta komiuniti. 

VLK i lukluk tu long ol intanasonal obligeisen blong Vanautu (olsem wan memba blong World Health Organization) anda long ol International Health Regulations, mo long ol UN Millennium Development Goals. Health Sector Strategy 2010-2016 blong Ministri blong helt i riflektem olgeta samting ia tu.
Folem hemia VLK i finis riviu blong ol main pat blong Public Health Act [Cap 234] mo Health Committees Act [Cap 296]. Ol narafala pat blong loa ia, we oli olfala mo i had blong yusum olgeta, oli pat blong wan jenerol rekomendeisen blong oli impruvum ful Public Health Act. 
Riviu i luk se i gat plante sapot blong olgeta loa blong yumi oli inkludim olgeta prinsipol we oli luksave inpotens blong involvmen blong komiuniti insaed long helt, rispek blong olgeta tradisenal valiu long ol isiu blong helt mo rol we olgeta non-gavman patna mo ol jioj oli pleyem insaed long pablik helt. VLK i stap rekomendem se olgeta gol mo visen blong ol pipol long saed blong pablik helt oli raetem daon olsem ol Prinsipol blong Public Health Act. 

Ol konsalteisen ia oli soemaot tu se pipol i wantem se Minista mo Ministri long Vila tufala I bisi wetem ol helt strateji mo polisi mo livim dei to dei administreisen mo manejmen blong ol helt risk long han blong provins mo komiuniti. VLK i stap mekem rekomendeisen se evri desisen we Minista mo Eksekutif blong MBH oli tekem mo oli tajem ol komiuniti, bambae i mas gat gud konsalteisen wetem ol komiuniti ia fastaem mo se olgeta helt patna we oli kam long non-gavman sekta oli kam insaed nomo afta we Minista mo ol komiuniti ia oli glad long olgeta benefit blong patnasip ia.

Nomata we oli traem plante taem, hemi klia se polisi blong Ministri long saed blong desentrelaeseisen ino rili happen. VLK i stap rekomendem se oli adoptem kwik taem niufala administretiv strakja blong Ministri we i luk risponsibiliti blong ol desisen mo faenans long wanwan provins i go long olgeta 3 Provinsol Helt Maneja blong oli wok tugeta wetem ol Eria Kaonsel Sekreteri, provinsol helt mo hospital komiti mo ol narafala lokol mo komiuniti helt bodi. Oli shud adoptem SANMA Provinsol Gavman paelot program long Sarede, Saot Santo olsem wan model blong desentrelaeseisen. Wan fes step hemi blong Dipatmen blong Faenans i sitemap wan Ofis blong Faenans long wanwan provins. 
Ol narafala rekomendeisen blong sapotem desentrelaeseisen i inkludim rikwaemen blong olgeta sinia administreita insaed long Ministri blong oli gat wan medikol bakraon, ol niu kwalifae dokta bae oli wok minimum 2 o 3 yia long provinsol helt sistem, mo inkludim wan Monitaring mo Evalueisen Unit insaed long Ministri blong mekem se olgeta tingting mo experiens blong ol komiuniti, stat long ol helt woka i go antap (olsem program blong Sarede) i go kasem olgeta long hae level posisen blong gud blong evriwan. 

Pipol akros long Vanuatu oli konfius mo no save abaot olgeta helt paoa we Gavman i gat blong manejem olgeta risk. VLK i stap rekomendem se evri loa we oli tajem helt, olsem Imigreisen, Kwarantin, Food Kontrol mo Plant Proteksen oli mas consistent blong mekem se olgeta paoa, we yumi nidim blong kontrolem mo faet agensem ol helt risk insaed long Vanuatu mo long ol ples we ol man oli kam insaed long kaontri long hem, oli aveilebol long ol ofisol we oli karem stret kwalifikeisen. Mifala i rekomendem tu se olgeta ofisol ia oli shud putum mo enfosem ol minimum standed blong helt tru long notis blong panismen o long ol smolsmol isiu, mekem man i faen long stret taem we oli faenem hemia blong ol smolsmol isiu be long long saed blong olgeta isiu we oli siries moa long saed blong pablik helt bambae oli yusum sej mo entri wanrant mo kot aksen.  
Plante man oli tokbaot nid blong oli luksave olgeta rul blong kastom we i inkludim fasin blong lukaotem olgeta memba blong komiuniti, ol wok dei blong jif blong komiuniti, peimen blong olgeta jas mo faen folem fasin blong kastom. VLK i rekomendem se bambae olgeta konsen ia oli mas stap insaed long olgeta niufala loa blong pablik helt – speseli ol kastom rul long saed blong haejin mo saniteisen blong vilij, fasin blong lukaotem ol sikman mo ol handikap mo fasin blong rispektem ol olfala mo ol jif. 
VLK i stap rekomendem se bambae wanwan man i gat raet blong pem ol faen wetem kastom mat, kakai, animol o komiuniti wok sipos hemi mekem trabol we hemi mekem hemi smol nomo mo hemi save mekem ol faen olsem kasem 2 taem nomo. Hemia i shud aveilebol tu olsem peimen blong ol helt woka blong vilij.
Vanuatu i bin laki we hemi fesem ol helt kraeses olsem bird flu, be ol man oli ting se  hem i save mekem gud moa. VLK i stap rekomendem se Daerekta blong Pablik Helt long Vila i gat spesel helt emejensi paoa blong wok wetem wan Standing Emejensi Advaesari Komiti we insaed i gat Komisina blong Polis, memba blong Malvatumauri, Daerekta blong Nasonal Disasta Manejmen Ofis mo ol profesonal blong helt. Loa i shud luksave komiti ia mo rol blong olgeta intanasonal aid dona mo UN long taem blong emejensi. Olgeta helt ofisol oli shud gat moa paoa long taem blong emejensi, mo hemia bambae Minista mo Palamen i riviuim mo sapotem. 
Fasin blong talemaot infomeisen abaot ol disis i slow mo ino rilaeabol long Vanuatu. VLK i stap rekomendem wan niufala disis notifikeisen sistem we bae i flow aot long olgeta helt klinik i go long olgeta provinsol helt maneja mo i inkludim olgeta non-gavman helt patna. Oli no sud yusum sistem blong list blong ol disis we oli notifaem be oli shud rilae long wan syndromik aproj, olsem we SPC i rekomendem eksampol: gohed long plante sikam we oli kasem sitsit wota mo strong flu. 
Long saed blong olgeta non-komunikebol o kronik disi, pipol blong yumi i luk se Vanuatu i stap go long wan wei we bae hem i lusum eli plante long ol wokman blong hem from sik suka, hat disis mo strok. VLK i stap rekomendem se Ministri mo Gavman tufala i riinfosem helti kakai, esksesaes tru long ol skul, perens, enkarejem fasin blong mekem skrining long ol helt klinik mo fes aid post mo tru long fasin blong helpem olgeta kaljorol senta mo ol helt woka blong infomem pipol long olgeta kastom kakai mo fasin blong pripearem kakai long kastom fasin mo risk blong yusum tumas kava, tobako mo marijuana. Olgeta skul mo hospital oli shud salem ol helti kakai nomo, oli shud katem daon VAT mo ol narafala jas blong ol meresin mo diagnostic ekwipmen mo Gavman i shud lukluk blong inkrisim reveniu we i kam long ‘sin taxes’ long tobako, alkol mo ol kakai mo drink we oli prosesem we i gat sol mo suka long olgeta. 
Plante man long komiuniti mo long ol ples blong wok oli no save gud yet abaot HIV/AIDS mekem se i gat diskrimineisen mo seafaring blong ol man we oli gat sik ia. VLK i stap rekomendem se oli impruvum konfidensialiti blong evri helt rikod from se taem we ol data oli no rilaeabol o oli lus oli spoelem ability blong Vanuatu blong rispon long plante helt isiu. Volontri kaonseling, stret infomeisen abaot infeksen reit mo risk mo eli tritmen, olgeta infomeisen ia oli shud aveilebol blong protektem evriwan.  
Mo tu ol man oli talemaot wari blong olgeta long wei we i luk i stap gat plante strong kil long ol helt program mo faenans long komiuniti blong olgeta. VLK i stap rekomendem se bambae i gat moa konfidensialiti mo kaonseling we bae i gat ol loa we bae oli sapotem olgeta mo tru long ol ekstensen long ol provins blong ol ofis blong Famili Proteksen Komiuniti Trening mo Edukeisen program blong Dipatmen blong Women’s Afea. 
Las samting, plante man oli talemaot se oli no glad long sistem blong hospital komiti we i stap naoia long Vanuatu mo ol otoriti oli mas lukluk long hem. VLK i stap rekomendem blong i gat wan niufala loa blong sevis delivri blong helt we bae i yusum sistem blong kaonsil blong hospital blong PENAMA. Insaed long Kaonsel i shud gat 3 provinsol maneja mo tu olgeta ripresentetiv blong ol lokol jif, yut, woman, nes o dokta mo ol non-gavman oganaeseisen. 
Kaonsel blong hospital i shud supavaesem ol wok blong wanwan helt senta long eria blong hem mo hemi risponsibol blong givim stret rikod mo kolektem olgeta fi, faen mo ol narafala jas long eria ia mo blong ekspendija long ol helt sevis, inkludim peimen blong olgeta nes mo helt woka. Olgeta hospital kaonsel oli shud risponsibol tu long ol isiu blong ol staf olsem blong karem man i wok o sakem man long wok, trening, raorao blong komiuniti mo tu vaksineisen, helt blong ol bebi, mo ol riferal blong ol sikman i go aot o kam insaed long hospital. Bambae oli pem wan alawens i go long ol memba we oli stap attend oltaem be bae oli karemaot alawens long olgeta we oli no stap attend o oli no mekem wok blong olgeta.
Bambae VLK wetem Ministri blong Helt bae tufala i givim moa rekomendeisen mo drafting instraksen blong olgeta jenis ia blong olgeta loa blong pablik helt long wan seperet ripot we bae i go long Steit Loa Ofis. 
INTRODAKSEN
Long manis blong June 2012 Vanuatu Loa Komisen (VLK) i go long wan patnasip wetem Ministri blong Helt (MBH) blong mekem wan riviu blong 3 loa bong Helt we i gat Public Health Act CAP 234, Health Practitioners Act CAP 164 mo the Health Committees Act CAP 296. Oli bin givim 3 manis long VLK blong mekem riviu be afta long samfala toktok oli bin agri se bambae VLK i lukluk nomo long Public Health Act CAP 234 mo Health Committees Act CAP 296, beis long taem mo risos we hemi gat mo long ol praeoriti blong helt. 
I stap long kontrak se VLK bae i kavremap fo (4) provins nomo long riviu ia, be tim i manej blong kavremap evri six provins blong Vanuatu long konsalteisen ia. Tim i toktok wetem wanwan man, ol komiuniti, ol non-gavman oganaeseisen, ol gavman dipatmen mo ol provinsol hedkwata. Oli bin mekem konsalteisen tu wetem olgeta helt provaeda (Joen Pepa 2). Riviu hem komprehensiv mo i lukluk blong riflektem ol daevesiti blong ol situeisen we ol pipol blong Vanuatu oli stap fesem. Wetem ol difren ples we oli selektem blong mekem riviu ia long olgeta, ripot ia i soemaot rialiti blong helt kea mo sevis truaot long Vanuatu. 
Tru long konsalteisen proses VLK i bin aim blong tekem not tu long olgeta kastom mo tradisenal wei blong ol pipol, olsem wanem oli lukluk long pablik helt, mo traem blong putum olgeta wei ia i go insaed long loa blong mekem se Pablik Helt Akt i kam moa aksesibol mo olsem wan wei blong givim valiu long ol tradisenal praktis. Be folem jeografikel lokeisen blong ol aelan, yumi luk se olgeta loa blong kastom oli didifren mo from risen ia VLK i faenemaot se bambae hem ino save endosem wan stret set blong ol kastom rul o loa blong Vanuatu be i aim blong givim sapot long samfala fasin blong kastom mo long samfala ples, putum olgeta i go insaed long ol komiuniti rul olsem wan wei fowod long samfala provisen blong Akt. 
Ol konsalteisen blong Public Health Act oli soemaot se long tingting blong ol pipol we oli konsaltem olgeta, ol sevis blong helt oli go daon bigwan long ol yia we oli pas. Long plante ples oli talem se hemia hemi mein risen from wanem ol man oli stap go bak long ol fasin blong bifo blong traem ansa long ol medikol nid blong olgeta. Ol konsalteisen ia oli soem tu se ol non-komunikebol disis oli stap kam wan bigfala helt problem naoia long kaontri, mo plante man oli talem se oli ol “saelen kila” mo wan long ol bigfala jalens blong helt kea we kaontri i stap fesem naoia. Long saed blong administreisen, ol konsalteisen ia oli soemaot plante wiknes insaed long MBH mo hemia hemi inpoten eria we oli mas stretem bifo oli save impruvum olgeta helt kea mo sevis insaed long ol komiuniti.
Antap long fasin blong infomem pablik abaot ol inpoten rivisen blong Public Health Act mo Health Committees Act riviu ia i aim tub long soemaot samfala long ol “rialiti” blong pablik helt long Vanuatu, mo olsem wanem MBH i save impruvum olgeta sevis mo/o fasiliti blong hem blong ajivim olgeta objektiv blong hem.  So, insaed long wanwan pat i gat wan bakraon blong givhan long rida blong andastanem from wanem eria ia i stap long riviu mo i haelaetem wanem ol man oli talem abaot olgeta main isiu we oli tokbaot long taem blong konsaleteisen ia.  Bambae pepa ia i helpem rida tu blong i andastanem olgeta rekomendeisen we VLK i mekem long riviu ia. 
Yufala i mas save se oli lukluk long samfala pat blong Public Health Ack nomo long riviu ia. Hemia ino minim se oli no lukluk long ol narafala pat. Ol eria we riviu ia i kavremap oli ol eria we MbH i bin aedentifaem olsem ol inpoten eria. Eni pat blong Akt we oli no tokbaot long riviu ia i stil stap insaed long Akt (o oli karemaot from se i gat naoia wan narafala loa we i lukluk long saed ia). Be, VLK i stap mekem wan seperet rekomendeise blong oli apdeitem langwis we oli yusum insaed long Akt ia. 
I gud blong save se VLK i stap traem had blong riflektem ol didifren tingting we hemi karem taem hemi mekem konsalteisen blong riviu ia, mo hemi lukluk long evri tingting mo komen. I gat samfala kontradiktori tingting i kam antap long samfala keis (sam long olgeta oli stap insaed long dokumen ia), mo ol sam narfala keis oli mekem wan efot blong mekemsua se loa ino riflektem wan aproj blong ol pipol nomo be hemi givim lidasip tu long samfala eria. Mifala i talem tangkio long wanwan man, komiuniti mo stekholda long taem blong olgeta mo long wei we oli toktok stret. Sipos yufala ino luk se mifala ino talemaot stret tingting blong yufala insaed long dokumen ia, mifala i hope se bambae yufala i andastanem se VLK i mas traem blong givim wan lukluk we i balans. Olgeta ki tingting we oli stap insaed long riviu ia oli kam long ol man we mifala i intaviuim olgeta long taem blong konsalteisen, mo ol rekomendeisen oli kam long ol konsalteisen ia.  
JAPTA 1
OL OBJEK, PEPOS MO STEITMEN BLONG PRINSIPOL 
Bakraon
Ol objek, pepos mo steitmen blong ol prinsipol oli ol set blong ol aedia we oli givim wan bigfala lukluk o pikja long wanem we Publik Health Akt i shud ajivim mo from wanem hemi shud ajivim mo ol valiu bihaen long olgeta aedia ia. Olgeta aedia mo valiu ia bae oli tajem ol isiu olsem helt planing, helt promosen, wei blong protektem pablik helt, lukluk long ol inekwaliti long saed blong helt mo fasin blong balansem gud blong pablik wetem ol raet blong wanwan man. 
Ol objek oli ol aim o gol we Public Health Act i putum blong i ajivim. Ol objek oli blong promotem, protektem mo impruvum pablik helt, blong kontrolem ol risk long saed blong pablik helt, blong promotem kontrol blong ol sik we man i save pasem i go long narafala man, blong priventem ol kaen sik olsem mo blong luksave rol blong lokol gavman blong protektem pablik helt.
 Long ol narafala ples, seksen blong ol objek i save longfala, hemia i dipen long situeisen blong koantri ia. 
Ol pepos oli ol risen from wanem Public Health Act i mas ajivim ol objek we hemi putum ia. Long refrens we MBH i givim long VLK long manis blong Jun 2012, risen we oli givim blong mekem riviu blong Public Health Act hemi from se Public Health Act we i stap naoia ino satisfaktori, i complex mo i olfala. From risen ia, i nid blong mekem wan bigfala konsalteisen blong faenemaot wanem stret situeisen blong helt sekta blong Vanuatu naoia mo wanem yumi save mekem blong mekem wan niufala loa we i gud moa.  
Ol steitmen blong prinsipol oli setemap olsem wanem Public Health Act i shud wok mo olsem wanem blong interpretem mo administarem loa ia. Hemia ol ol valiu we olgeta rul blong Akt bae oli stanap long hem. Olgeta prinsipol ia oli save kamaot tru long ol rul we oli beis long ol tradisen, nasonal situeisen o intanasonal eria. Olgeta steitmen blong prinsipol ia oli daerektem Akt folem wanem we hemi akseptebol long situeisen blong Vanuatu, be long wan wei we oli no agensem eni intanasonal standed we Vanuatu i saenem. 
Public Health Act we i stap naoia ino gat ol provisen long saed blong ol Objek, Pepos mo Steitmen blong Prinsipol. Nomata we hemia ino givim wan sirisen difekt long loa we i stap naoia long saed blong evri dei wok blong hem, sipos oli putum wan provisen olsem bae hemi mekemsua niu Public Health Act i tokbaot, long wan moa holistic wei, ol bigfala objektiv, gol mo gaeding prinsipol blong Vanuatu long saed blong helt blong neisen ia. 
Insaed long Health Sector Strategy, 2010-2016, misen blong MBH hemi blong protektem mo promotem helt blong evri man long Vanuatu. Visen hemi blong gat wan integreited mo disentralaes  helt sistem we i promotem efektiv, efisien mo ekwitebol helt sevis blong gud helt mo jeneral gud laef blong evri man Vanuatu.
 I gat fo (4) bigfala objektiv we oli blong: 
i. Impruvum helt blong populeisen
ii. Mekemsua se i gat ekwitebol akses long evri level blong ol helt sevis
iii. Impruvum kwaliti blong ol helt sevis long evri level
iv. Promotem gud manejmen mo efektiv mo efisien yus blong olgeta risos

MbH i traem blong folem olgeta Praeoriti Akesen Ajenda (PAA) blong Gavman, Millenium Divelopmen Gol (MDG), Helti Aelan Diklereisen mo olgeta intanasonal oblikeisen we Vanuatu i saenem, wetem olgeta objektiv ia: 
i. Mekemsua se ful populeisen i gat akses long wan renj blong helt promosen we hemi evidens beis mo ol helt promosen mo priventiv sevis we evri man i save pem
ii. Mekemsua se i gat ekwitebol akses long emejensi, kurativ mo rihabilitetiv sevis
iii. Mekemsua se kwaliti Praemeri Helt Kea i stap oltaem olsem sentrol stratejik helt praeoriti blong kaontri, mo mekemsua se i stap insaed long badjet 
iv. Mekemseua se oli divelopem mo strentenem folem ol intanasonal gudfala fasin blong wok, ol sistem blong helt we yumi nidim blong provaedem ol sevis olsem, we oli akaontebol long ol kastoma mo oli kost efektiv. 
v. Wok aktiveli long patnasip wetem ol dona ejensi, praevet sekta, sivil grup mo ol narafala divelopmen patna blong help blong optimaesem sevis delivri blong helt 

vi. Adoptem wan stratejik plan blong 3 yia (Kopret Plan), wetem ol implimenteisen plan we bae oli rol evri yia (Bisnis  Plan) mo bae oli draevem badjet proses 

vii. Mekemsua se evri bigfala fanding we i kam aotsaed hemi folem olgeta praeoriti mo daereksen blong MBH.
Hemi aim blong MBH tu blong impruvum ol spesifik praeoriti, olsem wei we ol mama mo ol pikinini oli stap ded.
  
Long taem blong konsalteisen plante man oli tokbaot plante bigfala objektiv, gol mo gaeding prinsipol long saed blong helt mo fasin blong provaedem helt kea long Vanuatu. I gud blong putum insaed long Pablik Helt Akt wan provisen we i aotlaenem olgeta Objek, Pepos mo Steitmen blong Prinsipol araon helt long Vanuatu. 
Wanem we ol man oli talem
I shud gat wan holistik aproj long helt
· Helt mo helt kea tufala i mas lukluk tu long saed blong fisikol, mentol, sosol mo spiritual saed blong helt mo gud-laef.
Fri mo ikwol akses long olgeta sevis blong helt
· Blong mekem se ol helt sevis oli aksesibol oli mas fri mo evriwan i mas benefit semak nomo nomata long jenda, eij, etnisiti, disabiliti etc. 
Milenium Divelopmen Gol
· I gat 8 Milenium Divelopmen Gol. Gol fo, faev mo six oli fokas long helt olsem fasin we ol pikinini oli stap ded, helt blong ol mama, HIV/AIDS, malaria mo ol narafala disis.

· Olgeta Milenium Divelopmen Gol oli shud kamaot insaed long olgeta Objek, Pepos mo Steitmen blong Prinsipol blong Akt.
Lokol onsasip blong ol program
· Olgeta helt program we oli stap ranem insaed long ol komiuniti oli shud hapen long wan wei we bae i givim onasip blong ol projek mo program long ol pipol insaed long komiuniti sipos yumi wantem se oli ifektiv mo benefitim pipol.  
Daevesiti long ol helt isiu
· Jeografik mo kaljurol daevesiti blong Vanuatu i minim se olgeta helt isiu oli difren long wanwan provins mo wanwan aelan. I gat bigfala difrens tu long ol helt isiu long rurol komiuniti mo ol komiuniti blong taon. Akt i mas luksave daevesiti ia. 
Ol difren patna insaed long helt
· Olgeta Non-gavman oganaeseisen (NGO), ol jios, praevet sekta, munisipol gavman mo dona oli pleiem wan inpoten rol insaed long helt sekta long Vanuatu. Hemi inpoten se oli maintenem oltaem wan gudfala wok rileisensip wetem evri patna long helt.
Olgeta prinsipol
Olgeta tradisonal valiu
· Rispek hemi wan inpoten tradisonal valiu we oli mas holemtaet long evri level. 
Olgeta intanasonal reguleisen
· Vanuatu i saenem ol intanasonal triti mo konvensen we hemi mas folem mo implimentem long ol loa blong hem inkludim Pablik Helt Akt. 
Siracusa Principles

· Oli save yusum Pablik Helt olsem wan risen blong limitim samfala raet blong mekem se Steit i save tekem ol step blong lukluk long wan  siries denja long saed blong helt blong populeisen o wanwan memba blong populeisen. Olgeta step ia oli mas speseli aim blong priventem disis o injuri o provaedem kea long sikman o man we i kasem injuri.  
REKOMENDEISEN
FOLEM HEMIA, Vanuatu Loa Komisen i stap mekem olgeta rekomendeisen ia:

1. Amendem Pat 1 (Prelimari) blong Pablik Helt Akt, insetem wan seksen blong ol Objek, Pepos mo Steitmen blong Prinsipol.
2. Oli mas fomoli luksave insaed long Akt olgeta positiv kontribiusen mo kolaboreisen blong olgeta non-gavman patna mo jios.
3. Niufala Akt i mas inkludim wan provisen we i kavremap evri komen we oli stap antap ia blong mekem se hemi tekem wan realistik gol mo visen blong pablik helt long Vanuatu. 
Niufala Akt i mas talem tu se hemi lukluk tu long saed blong olgeta tradisonal valiu, eni intanasonal triti/konvensen we Vanuatu i saenem, mo ol Siracusa Prinsipol.

JAPTA TU

ROL/ PAOA BLONG MINISTA, DAEREKTA JENEROL MO OL DAEREKTA 

Bakraon

Wan minister hemi wan politisen we i holem wan inpoten pablik ofis insaed long wan nasonal o rijinol gavman, hemi mekem mo implimentem olgeta desisen long saed blong ol polisi wetem help blong ol narafala minister. Rol mo paoa we oli givim long Minista, Daerekta Jenerol mo ol Daerekta blong Helt oli difren long wanwan kaontri. Olgeta minister oli gat plante wei blong lukluk long ol isiu. Oli shud lisen long ol man long konstituensi  blong olgeta, ol dipatmentol jif eksekutiv, ol polisi advaesa, ol narafala minister insaed long Cabinet mo ol komiti blong Cabinet, ol bakbenja insaed long caucus blong olgeta, ol lobi grup, ol koalisen patna, ol Minista long ol  narafala gavman mo ol memba blong pablik.
 Ol Minista oli shud akt tu olsem ol ae mo sorae blong Cabinet abaot ol trend long komiuniti. 

Insaed long samfala loa blong Pablik Helt
 ol paoa blong Minista oli blong prisevem, protektem o promotem pablik helt, promotem ol stret standed blong pablik mo envaeronmentol helt, divelopem ol polisi o kod blong praktis we oli stret long legisleisen, blong advaesem Gavman long helt priseveisen, proteksen mo promosen mo eni narafala wok we oli givim long Minista.  Long New South Wales, Pat 2 blong Helt Akt i givim paoa long Minista mo Daerekta General. Minista i gat paoa blong dil wetem o risk blong pablik helt jenerali, long taem blong steit blong emejensi mo pablik helt risk. Daerekta Jenerol i gat paoa blong klosem ol pablik ples from pablik helt mo blong daerektem wok blong disinfeksen mo distrakssen blong ol denjares samting.   

Long Papua New Guinea mo Fiji, ol risponsibiliti blong Minista oli smol moa, ating from i gat olgeta helt bod. Eksampol, long PNG, olgeta paoa we oli givim long Minista ol ol semak paoa we oli givim long olgeta Lokol Medikol Otoriti o long olgeta inspekta.
 Long Fiji, Minista i gat paoa blong apoentem six blong ol seven memba blong Sentrol Bod blong Helt, i save apruvum didifren aksen blong Bod mo i save apoentem olgeta medikol ofisa blong healt.

Insaed long Pablik Helt Akt blong Vanuatu naoia, Minista i gat wan bigfala rol. Hemi risponsibol blong promotem helt and gud-laef blong ol pipol blong Vanuatu. Minista blong Helt i risponsibol tu long implimenteisen, administreisen mo enfosmen blong Akt mo hemi gat ol jenerol paoa tub long supavisen mo inspeksen oval olgeta lokol otoriti long saed blong mentenens mo promosen blong pablik helt. Mo tu, Minista i save delegeitem ol paoa blong hem i go long eni ofisa blong Dipatmen blong Helt. Jenerali oli givim ol strong paoa long Minista, we plante taem i inkludim paoa blong administarem mo manejem evri dei wok blong Ministri. Long taem blong politikol transisen o instability hemia i save gat wan rabis impact long wok blong MBH mo efektiv provisen blong helt kea long Vanuatu. 

Konsalteisen long ol provins mo komiuniti i soemaot se rol blong Minista i shud kam moa stratejik mo lukluk moa long polisi, mo bae ino lukluk long evri dei administreisen tumas mo less paoa blong manejem daerekli olgeta isiu blong pablik helt. Sipos oli inkludim hemia insaed long niu Pablik Helt Akt bambae hemi mekemsua se eni desisen long saed blong evri dei administretiv mo helt manejmen bae i kam long wan stret ofisa blong helt we i gat medikol trening mo/ o plante experiens long saed blong helt sekta manejmen. 

Wanem we ol man oli talem

Givim spesifik paoa long ol man we oli gat medikol bakraon

· Ol man we oli stap long ol ki administretiv posisen oli shud gat medikol bakraon blong oli save mekem ol gudfala desisen abaot ol isiu blong helt kea. 

Konsaltetiv polisi meking
· Minista/Ministri/Eksekutiv i nid blong toktok moa wetem ol komiuniti. Oli shud yusum wan konsaltetiv aproj long saed blong helt, we i involvem moa olgeta ki pipol long level blong provins mo komiuniti blong mekem wok blong disentralaesem manejem mo wok blong provaedem helt kea i kam moa ifektiv.   

Memoranda of Understanding (MOUs)

· Blong impruvum ol helt sevis Eksekutiv i shud lukluk long o lwei blong mekem MOU wetem ol didifren helt patna blong akt long ol infomeisen we hemi kasem tru long wan disentralaes konsaltetiv proses.  

REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Eni man we bambae oli apoentem hem long wan ki o hae level administretiv posisen i shud gat wan medikol bakraon.

2. Eni desisen we Minista/Ministri/Eksekutiv bae i mekem anda long Pablik Helt Akt i mas gat konsalteisen long hem fastaem long provinsol level mo tu long komiuniti level bifo oli aplaem. 

3. Eni helt patna we i wantem karemaot wan helt program long ol komiuniti i shud wok tru long wan konsaltetiv proses tu. Olgeta helt projek mo program long level blong komiuniti oli shud go tru long ol Eria Sekreteri/Komiti, provinsol helt otoriti mo provins (eksampol Sekreteri Jenerol o ripresentativ blong hem. 

4. Eksekutiv i mas lukaotem wei blong mekem ol helt patna oli karemaot ol helt program tru long yus blong ol MOU. 

5. MBH i shud konsalt wetem ol provinsol helt otoriti, Eria Sekreteri/Komiti mo olgeta helt praktisina mo ol tradisonal otoriti olsem ol jif blong eria ia, bifo oli proposem o mekem eni MOU wetem olgeta non-gavman oganaeseisen o jios.

JAPTA TRI

ADMINISTRETIV WOK BLONG LOA: POLISI BLONG DISENTRELAESEISEN, DESISEN-MEKING MO PLANING

A] POLISI BLONG DISENTRELAESEISEN

Bakraon

Administretiv disentralaeseisen i lukluk blong shearem otoriti, risponsibiliti mo ol faenansol risos blong provaedem ol sevis long pablik long ol difren level blong gavman. Hemi minim se transfearem ol risponsibiliti blong mekem plan, faenansem mo manejem ol wok blong sentrol gavman mo olgeta ejensi blong hem i go long ol fil yunit blong ol gavman ejensi ia, sabodineit yunit o level blong gavman, semi-otonomus pablik otoriti o koporeisen o eria-waed, rijinol o funksonol otoriti.

Wan inpoten wok blong ol loa blong Pablik Helt hemi blong givim paoa long olgeta lokol otoriti. Olgeta otoriti ia oli mekem ol evridei wok blong pablik helt mo oli wok kolosap long ol pipol, oli inspektem mo givim advaes long saed blong besik helt mo haejin, oli putum tugeta ol infomeisen mo mekem ripot i go long nasonal gavman, oli aedentifaem ol smolsmol risk long pablik helt mo tekem aksen blong katem daon olgeta risk ia. Ol wok blong ol lokol otoriti oli inpoten moa long Pasifik from plante long ol pipol oli liv long ol rurol eria.

Disentralaeseisen hemi wan long trifala administretiv wok blong loa. Hemi wan inpoten praeoriti blong Gavman blong Vanuatu mo hemi stap insaed long Helt Sekta Strateji. Long taem blong konsalteisen hemi kam klia se disentralaeseisen ino bin hapen long plante ki eria. Hemi inpoten se oli mekem i kam strong moa rileisensip bitwin olgeta we oli mekem polisi long nasonal level mo olgeta we oli wok wetem ol pipol long ol taon, komiuniti mo vilij mo oli givim ol ki paoa i go long olgeta we oli stap long level blong komiuniti mo provins blong mekem se ol program blong pablik oli wok gud. Eksperiens blong Papua New Guinea, olsem we i kamaot long ripot blong Constitutional and Law Reform Commission long 2009, i soem se long samfala provins delivri mo mentenens blong ol besik helt sevis i fesem had taem afta we disentralaeseisen i stat be ino bin gat wan stret gaedens o pripereisen. 

Wanem we ol man oli talem

Involmen long desisen-meking i afektem ol risponsibiliti 
· Ol komiuniti mo ol helt patna we oli gat MOU oli mas involv blong tekem old desisen. Hemi inpoten se wanem we komiuniti i wantem i stap insaed. Hemia i soemaot motiveisen we i kam long komiuniti we be i mekem se oli komitim olgeta long wok ia.   
· Plante long ol desisen long ol MOU oli karem influens blong politik. Hemia i gat wan negativ impak long ol desisen we oli tekem mo ol desisen ia oli afektem laef blong ol pipol. 
Disentrelaeseisen blong ol fand i go long provinsol mo eria level 
· Problem blong mani long ol provins i stopem ol man blong oli mekem gud ol wok. Ol projek long ol provins oli wok long mani blong projek from se oli neva yusum bajet we gavman i givim. Evri samting i stap long Port Vila nomo.  
· I gat tumas politikol intafearens we i blokem sevis delivri blong go long olgeta komiuniti. 
· Fasin blong givim paoa blong manejem mani i go long ol provins i mas go wetem stret risos sistem long saed long human risos. I mas gat inaf man we oli tren mo kwalifae long ol posisen stat long komiuniti level go kasem nasonal level. 
· Disentralaeseisen hemi wan polisi blong gavman. Bambae polisi ia i wok nomo sipos i gat ol pipol we oli tren long olsem wanem blong  yusum faenans sistem long level blong provins. 
Olgeta Helt Patna oli mas wok tru long wan disentralaes fasin
· I gud blong yusum wan wei we i stat daon i kam antap. Oli mas wok long ol helt program long level blong eria mo provins blong mekem se oli save inkludim ol tingting blong ol man we oli stap long ol rurol eria. 
Olgeta Helt Zone oli mas folem ol baondri blong eria mo munisipol kaonsel
· I mas gat loa long saed blong wei blong mekem ol zone insaed long munisipol eria mo oli mas pablisim olgeta loa ia insaed long ofisol gazet blong mekem se oli makem gud ol eria we munisipol i lukaotem mo olgeta risponsibiliti we oli go wetem.
· Long provinsol level ol helt zone (mo edukeisen zone) oli, long plante ples, difren long ol zone blong eria kaonsel. Sipos oli mekem ol helt zone folem ol baondri blong Eria Kaonsel bambae hemia i mekemsua se i gat maximum efisiensi long planing, konsalteisen mo sevis delivri.
Oli mas luksave ol vilij helt woka olsem ol patna insaed long komiuniti helt sistem
· Ol vilij helt woka oli stap olsem fes poen blong kontak insaed long olgeta komiuniti. Oli stap insaed long planing blong helt be oli pem eni salari o alawens i go long olgeta.
· Oli shud givim wan alawens long olgeta evri manis blong kompenseitem olgeta long wok blong olgeta mo blong luksave kontribiusen blong olgeta long helt kea long Vanuatu. Oli luk tu se wok blong olgeta, olsem long keis blong plante narafala komiuniti helt woka, i mekem i had moa long olgeta blong planem mo havestem ol kakai long Karen. 
Ol dokta oli wok long ol rurol senta
· I gat lukluk se ol dokta oli stap nomo long ol hospital long Port Vila mo Luganville. Ol dokta we oli jes karem pepa blong olgeta oli go bak mo wok long ol eria blong taon nomo. Tingting i kam se oli shud inkludim wan seksen, insaed long kontrak blong ol dokta, we i talem se ol dokta oli mas wok tu kasem tri yia fastaem long ol rurol senta bifo oli go stap long eria blong taon.
· I shud gat wan minimum blong tu dokta long wanwan provinsol senta, wan bae i stap lukluk long ol sikman long provinsol hospital mo narafala wan bae i stap visitim ol rurol komiuniti long wan regula beises.
REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Eni desisen we MBH bae i wantem tekem long saed blong komiuniti helt i mas gat gudfala konsalteisen blong hem fastaem long provinsol mo komiuniti level bifo oli wok long desisen ia.
2. Dipatmen blong Faenans i mas setemap wan Faenans Bureau long wanwan provins kwiktaem wetem sistem blong faenansol Smartstream we i wok.
3. Dipatmen blong Faenans i mas gat ol staf we oli save yusum sistem ia blong oli wok long olgeta Faenans Bureau long ol provinsa blong mekem se akses long ol fand i isi moa.

4. Eni helt patna we i wantem ranem eni helt program long ol provins i mas wok wetem ol komiuniti mo Provinsol gavman blong provins we hemi wantem wok long hem.
5. Blong mekem se ol helt sevis oli wok gud mo oli save manejem, ol helt zone oli mas stret long ol baondri blong eria kaonsel.
6. Bambae oli mas givim long ol vilij helt woka wan alawens long evri manis blong givhan long olgeta long ol beisik nid blong olgeta. Provisen i shud inkludim tu ol lokol kakai blong ol helt woka mo nes, o komiuniti wok long haos o Karen blong olgeta, olsem wan wei blong “pem bak” helt woka (hemia bae ino tekem ples blong stret faenansol kompenseisen).
7. Oli mas amendem ol kontrak blong ol dokta blong i gat provisen se ol dokta oli mas sev/wok long ol rurol eria blong tu kasem tri  yia bifo oli go stap long ol eria blong taon.
8. I mas gat tu dokta oli wok long evri provinsol senta. 
B] DESISEN-MEKING
Bakraon
Yumi save luk desisen making olsem ol proses we yumi go tru long hem blong jusum wan aksen aot long narafala aksen. Evri proses blong desisen making i prodiusum wan faenal jois. Risalt blong hem i wan aksen o wan opinion blong jois.
 I gat agumen se oli mas mekem analisis blong problem fastaem, blong mekem se ol infomeisen we oli putum tugeta long taem ia oli save yusum long taem blong desisen-meking.

Desisen-meking hemi wan narafala administretiv wok blong ol loa blong pablik helt long Vanuatu. Hemi wan inpoten rol we i shud involvem fasin blong toktok wetem ol man long evri level blong sosaeti, speseli sipos desisen bae i afektem plante eria. Long Vanuatu, tradisen mo kastom i bigwan yet long ol rurol eria mo bambae olgeta we oli mekem desisen oli mas tingting long hem sipos oli wantem se ol man long komiuniti level oli risivim mo akseptem ol desisen blong olgeta. 80% blong ol pipol long Vanuatu oli liv yet long ol rurol komiuniti, eni desisen we oli mekem long nasonal level, be ino bin gat konsalteisen wetem grup ia, bae i gat janis se bambae desisen ia bae ino go tru o oli no wok long hem long level blong komiuniti.
Wan ki jalens we komiuniti level gavenans i stap fesem long Vanuatu hemi from se i gat didifren fasin blong wok long saed blong kastom long evri pat blong Vanuatu. Mo tu, long samfala eria oli luk se kastom gavenans i wik, samtaem from i gat tumas jif o raorao raon long otoriti blong jif, mo long sam narafala eria ol jif oli no wok mo/o oli no wok gud. From ol risen ia, VLK i save se i save gat denja sipos PHA i putum samfala model blong kastom gavenans we oli beis long ol asamsen mo long ol aproj o fasin blong wok we oli aplae long evri komiuniti.
Wan interesting fasin blong kastom gavenans long Vanuatu i stap long SANMA Provins. Gavman blong provins ia i tekem lid blong putum sistem blong kastom gavenans insaed long strakja blong provins. Yumi save luk wan eksampol blong hem long Sarede vilij, Saot Santo, long ples ia oli setemap wan eria kaonsel blong i lukaotem o l wok we oli stap mekem long eria ia. Long strakja blong gavman blong olgeta i gat wan vilij komiti wetem ol sab-komiti blong ol difren sekta o eria blong wok, inkludim helt.  SANMA provinsol gavman i yusum Eria Sekreteri blong eria ia olsem “ae mo sorae” blong hem long ol komiuniti blong eria blong Saot Santo ia. Nomata hemi jes setap nomo, hemi soem wan gudfala devolusen mo hemi stap soem samfala positive risalt long saed blong gudfa janel blong komiunikeisen, devolusen blong paoa mo otoriti long eria mo komiuniti level mo krieisen blong ol semi-otonomus lokol eria kaonsel we sentrol gavman ino kontrolem fulwan be oli akaontebol long hem tru long provinsol otoriti.
Long taem blong konsalteisen, ol man long evri level oli talem se olgeta desisen we oli mekem long nasonal level oli no beis long ol rialiti o tingting blong ol pipol long ol komiuniti. From risen ia, ol man long komiuniti oli luk se oli onem ol program we oli stap happen long komiuniti level mo plante taem olgeta program o aproja ia oli ansa long ol nid blong ol komiuniti. Blong mekem se pipol long komiuniti i fil se oli onem ol program mo ol p rogram ia oli stret long ol didifren rialiti blong ol komiuniti long Vanuatu, plante man oli aedentifaem nid blong gat wan aproj we i stat daon i go antap mo we oli save wok long olgeta wetem asistens mo lidasip blong olgeta Lokol Eria Sekreteri mo ol komiti.
Wanem we ol man oli talem

Input blong komiuniti
· Olgeta Eria Sekreteri, we oli stap putum  plante naoia raon long Vanuatu, oli shud pleiem wan inpoten rol blong fasiliteitem desisen-meking we i involvem moa komiuniti from se olgeta i stap insaed long ol komiuniti. MBH i shud wok kolosap moa wetem olgeta komiuniti tru long lokol mo provinsol gavman mo yusum wan moa konsaltetiv aproj long saed blong desisen-meking, planing mo provisen blong ol sevis.
Olgeta helt komiti long level blong eria
· Oli shud putum ol helt komiti long eria level blong mekem se oli save lukluk long ol isiu blong helt long eria ia. Wan eria helt komiti i shud gat insaed wan jif, wan lida blong jios, wan ripresentetiv blong ol woman, wan ripresentetiv blong ol yut, wan helt woka mo wan tija.
Desisen-meking mo polisi making i mas beis long infomeisen
· I mas gat tu wei komiunikeisen stat long nasonal level i go long komiuniti level. Olgeta helt patna mo komiuniti helt woka oli mas sendem infomeisen i go antap tru long ol eria komiti mo provinsol helt otoriti. Fasin blong provaedem infomeisen ia bae i save leftemap efisiensi standed blong wan eria helt komiti.
Oli shud trenem olgeta ki maneja mo desisen-meka long manejmen mo administreisen
· Ol pipol we oli selektem olgeta blong oli holem ol posisen long maneja level oli shud karem trening long wok ia. Sipos man we i kwalifae olsem wan dokta o wan nes, ino minim se hemi kwalifae blong holem wan posisen blong maneja.
Patnasip bitwin tradisonal lida mo helt woka
· Eni desisen abaot helt long level blong komiuniti, i gud blong Jif o ol komiuniti lida oli tekem afta long konsalteisen wetem ol helt woka. Hemi inpoten se olgeta helt woka oli mentenem wan gudfala rileisensip wetem ol lida blong komiuniti inkludim ol jif, jios lida from se olgeta nao oli rod insaed long eni komiuniti. 

REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Pablik Sevis Komisen i shud emploem mo pem olgeta Eria Sekreteri. Bambae hemia i kompenseitem olgeta long inpoten wok ia long wan disentralaes gavman mo bambae i help blong mekemsua se ino gat politikol indluens long olgeta posisen ia.
2. Oli ma sputum wan inpoten eria helt komiti long wanwan eria, olsem wan rikwaemen blong Health Committees Act. Wok blong komiti ia hemi blong lukluk long olgeta helt isiu long eria ia mo bae hemi ripot i go long Hospitol Komiti olsem we oli rekomendem long Japta 13. 
3. Bambae oli mas disaenem wan simpol templet blong ol kwotali/bi-anuoli ripot blong ol Eria Sekreteri i go long ol Provinsol gavman, blong mekem se Provinsol gavman i save long wanem we i stap happen insaed long komiuniti.
4. Olgeta helt woka oli mas traem wok kolosap wetem strakja blong wok we i stap long vilij/komiuniti. 
5. Olgeta Maneja mo ki administreisen oli shud gat sam bakraon o trening long saed blong helt, o oli shud save toktok wetem olgeta we oli gat save olsem, blong mekem se oli gat ol infomeisen we oli nidim blong save tekem ol gudfala desisen raon long ol medikol/helt isiu mo olgeta evriwan oli shud gat sam trening long saed blong manejmen.
6. Olgeta komiuniti oli shud gat moa control long manejmen blong helt kea woka insaed long komiuniti blong olgeta mo oli shud save ripotem ol isiu olsem longfala absens i go long Eria Sekreteri go kasem provinsol level. 
C] PLANING

Bakraon
Planing hemi proses blong tingting abaot mo oganaesem olgeta aktiviti we oli nid blong mekem blong ajivim wan gol we oli wantem. Planing i involsem krieisen mo mentenens blong wan plan. Planing hemi wan inpoten pat blong efektiv helt kea delivri. 
Planing hemi namba tri administretiv wok blong loa. Sipos desentralaeseisen proses i wok gud, wok blong planing i shud gohed long wan wei we bae i involvem konsalteisen wetem ol pipol. Hemia bambae i mekem planing blong pablik helt i efektiv moa.  
Naoia we i stap, wok blong mekem plan i stap long wan sentrol mo ad hoc wei long Vanuatu. Hemi patli from se Public Health Act ino gat rikwaemen long saed blong pablik helt planing. Olsem we yumi aedentifaem long tufala fes administretiv wok blong loa, long ol ples we ol proses blong disentrelaeseisen mo desisen-meking oli no wok gud, planing bae ino save wok gud o oli no save implimentem long wan wei we i efektiv sipos ino gat konsalteisen wetem ol komiuniti mo ol provinsol otoriti. 
Long taem blong konsalteisen, plante pipol oli rifea long planing, desisen-meking mo disentrelaeseisen long sem wei. Oli talemaot  plante taem se nomata we olgeta we oli mekem planing blong helt oli shud lukluk tu long ol nid mo rialiti blong ol komiuniti, plante taem olgeta plan ia oli kamaot long fes level antap be oli no tingbaot ol wanem we ol pipol long komiuniti level oli rili nidim. Bakegen, long taem blong ol konsalteisen, ol man oli talem se eni  plan we i lukluk long ol helt nid mo komiuniti helt sevis i mas involvem input blong ol komiuniti.
Wanem we ol man oli talem

Rileisensip wtem ol helt komiti
· Oli ma sputum ol helt komiti blong oli lukluk long ol helt isiu mo blong sapotem planing blong helt insaed long ol komiuniti. I mas gat wan gudfala rileisensip blong wok bitwin helt komiti mo komiuniti mo helt komiti mo ol Eria Sekreteri mo ol provinsol otoriti.
· Helt kea  planing i mas involvem olgeta komiuniti we hemi wantem sevem.
Helti seting long Helti Aelan Inisietiv
· Helti seting aproj hem wan efektiv aproj long komiuniti planing. Helti seting i inkludim helti komiuniti, helti maket, helti skul mo helti klinik. I gat wan tingting i kam se bae oli inkludim “helit family” tu long helti seting aproj ia.  
Vilij Sanitarian
· I bin gat wan bigfala sapot blong oli rivaevem rol blong ol Vilij Sanitarian long komiuniti level. Man we oli selektem long posisen ia i mas save lukluk long isiu blong evri saniteisen mo haejin blong komiuniti. Wok blong olgeta i shud kavremap tu envaeronmen mo ol narafala eria we i stret long wan lukluk long komiuniti helt we i bigwan.   

Monitoring mo Evalueisen
· Naoia i nogat Monitoring mo Evalueisen Unit insaed long MBH, we i save monitarem mo evalueitem wok insaed long  komiuniti. From risen ia, ol tingting we ol helt woka oli putum i go oli neva folem mo oli neva wok long olgeta mekem se olgeta oli stap fowodem ol semfala tingting long evri miting. 
REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Ol helt komiti we oli setemap oli mas gat wan gudfala wok rileisensip wetem ol komiuniti we oli wok wetem.
2. Helti seting aproj i shud lukluk blong inkludim ol helti family.
3. Sipos oli fulmap evri posisen long ol helt fasiliti, bambae hemi gud blong wan long ol staf i wok long aweanes mo advikasi mo helt promosen long wan wei we i moa jenerol.
4. Oli shud  putum ol vilij sanitarian insaed long strakja blong helt kwiktaem.
5. MBH i mas setemap wan unit blong monitoring mo evalueisen blong wok insaed long ol komiuniti we bae ol vilij helt woka mo sam narafala man bae oli mekem.
6. Ol provisen blong Public Health Act we oli tokbaot ol Objekt oli shud inkludim  planing mo oli shud apdeitem evri tri kasem faev yia. Olsem statutory rikwaemen i save gat wan stratejik valiu blong alokeitem inaf fand long potfolio blong helt. Sipos i gat wan statutori planing rikwaemen insaed long Akt, bae i help blong leftemap planing rikwaemen, mo adem status long ol isiu we oli stap insaed long plan.

JAPTA FO
PAOA
Bakraon
Public Health Act we i stap naoia i givim plante paoa long Minista mo Daerekta Jenerol. Olgeta paoa ia i gat: 

· Karem o yusum ol medikol stoa, kakai mo;

· Distraksen blong laefstok;

· Kompolsori eksamineisen, rimuvol, aesoleisen mo vaksineisen blong eni man. mo 

· Restriksen long muvmen blong ol man, animol, trak mo ship.
Olgeta paoa oli stap wetem wan spesifk paoa blong delegeitem olgeta paoa mo wok ia i go long eni ofisa blong Ministri blong Helt, eni pablik seven mo municipal ofisa.   

Minista i gat paoa tub long apoentem ‘ol envaeronmentol helt ofisa’ long Ministri mo apruvum ol apoenmen we olgeta lokol otoriti oli mekem, mo hemi gat paoa tu blong apoentem olgeta mit inspekta mo ofisa blong fisaris (long Ministri blong Agrikala mo Fisaris), ol medikol praktisina mo ol medikol ofisa ‘mo eni man we i save kam’ wan ‘otoraes ofisa anda long Public Health Act.  

Ol envaeronmentol helt ofisa mo ol man we Minista i o wan lokol otoriti i otoraesem olgeta oli gat paoa tub long go insaed long ol propeti long ol risenebol haoa, o wetem wan waren we Majistret Kot i isuim, anda long wan absolute imiuniti.
Be samfala narafala nasonal loa oli dil tu wetem ol risk blong pablik helt. Olgeta ia i gat:

· Ports Act (disjas blong ol ship long waf), 
· Plant Protection Act (ol bebet blong ol plant, prodius blong ol plant we oli gat sik o oli nogud blong man i kakai), 
· Food (Control) Act (kakai we i nogud blong man i kakai mo ol ekwipmen mo tul long ol eria we ino klin),
· Immigration Act (ol visita mo travela we oli gat sik mo oli save pasem),
Wan kaen isiu blong pablik we ol man oli raisem long taem blong konsalteisen be ino stap insaed long Public Health Act hemi boda control. Ol risk blong pablik helt, sipos oli ol sik o narafala medikol kondisen, oli save kam antap sipol ol man- mo ol guds, kakai, plant, animol o ol narafala material- oli kam ovasi mo kam insaed long Vanuatu, o oli go aot long Vanuatu i go ovasi. I gat sam narafala loa, narasaed long Public Health Act, we oli yusum blong mitim olgeta risk ia olsem Customs Act, Quarantine Act, Immigration Act mo Plant Protection Act.

Olsem wan memba blong World Health Organization (WHO), Vanuatu i gat tu ol obligeisen anda long International Health Regulations (IHR).Samfala stadi we oli jes mekem oli aedentifaem samfala kondisen we oli save pas long ol animol i go long ol man anda lonog ol najurol kondisen (‘zoonosis’), we IHR i luk se i mas gat ‘moa kolaboreisen wetem ol sekta blong agrikalja, animol helt, waelaef mo sefti blong ol kakai’. 
Samfala wei blong dil wetem ol risk blong pablik helt we Vanuatu i stap fesem oli stap insaed long seksen blong “Emejensi Paoa” blong riviu ia. Wan long olgeta main prinsipol blong ol memba steit hemi blong provaedem ol routine inspeksen mo control aktiviti long ol intanasonal eapot mo ports blong priventem transmisen blong ol intanasonal sik. Long Vanuatu, evri Akt we oli stap antap ia oli help blong wok blong kontrolem mo inspektem olgeta aktiviti ia nomata we ating oli wok moa blong priventem ol sik ia blong kam long Vanuatu bitim hemia blong priventem ol sik long Vanuatu i go long ol narafala kaontri.   

Long jenerol ol narafala helt loa we oli stap long Vanuatu oli mitim ol rikwaemen blong IHR mo WHO. Be, oli shud analaesem moa isiu ia olsem pat blong riviu we Loa Komisen i stap mekem long ol narafala loa long saed lbong ol risk blong pablik helt olsem we i stap long rekomendeisen long wan seksen blong riviu ia we taetol blong hem hemi “Other”. 

Ol konsalteisen blong Loa Komisen i konfemem se i gat duplikeisen, inkonsistensi mo konfiusen long ol wok mo ifekt blong ol loa blong pablik helt from se oli stap long hand blong plante Ministri mo pipol blong Vanuatu.
Wanem we ol man oli talem

Stret treining mo kwalifikeisen
· Olgeta envaeronmentol ofisa mo medikol ofisa oli mas karem stret trening mo gat raet kwalifikeisen blong mekem wok ia. 
· Eni ofisa we Daerekta Jenerol i apoentem i mas kamaot long ofisol gazet blong mekem se oli save mekem ol wok olsem go insaed long ol propeti, inspeksen, klosem daon ol bisnis we oli no gat ol gudfala sanitari kondisen, sevem ol komplaens notis etc.
Simpol mo konsisten paoa 
· Oli mas simplifaem ol nuisens paoa mo yusum langwis we plante man oli andastanem. Nomo yusum ol olfala ligol toktok. 
· Oli shud givim paoa long ol difen eria from i gat ol difren eria we oli folem ol difren loa. Olgeta paoa ia oli no shud bitim narawan.
Apoenmen blong ol ofisa
· Ol man we Daerekta i apoentem olgeta, ol ol narafala man we Pablik Sevis Komisen i emploem o apoentem olgeta, o wan lokol kaonsel i emploem o apoentem olgeta anda long Municipalities Act o Decentralization Act, oli mas medikol ofisa we oli apoentem olgeta anda long Public Health Act. Oli shud gat stret kwalifikeisen o trening blong ka mol envaeronmentol helt ofisa o ol otoraes ofisa mo leta blong apoenmen blong olgeta i mas talemaot trening o kwalifikeisen we Daerekta Jenerol i glad long hem.
Boda Kontrol Paoa
· I nid blong mekem i kam strong moa boda kontrol blong o kakai we oli stap kam insaed long kaontri. 
Minimun standed blong Pablik Helt
· I shud gat wan maximum standed blong ol helt risk mo tret, olsem saniteisen, kwaliti blong ol kakai, klin wota, faktori mo indastriol polusen, polusen blong solwota, fasin blong kipim ol sik o ol animol we oli no helti, ol toti we oli no kavremap o tritim mo fasin blong sakemaot ol toti wota.
Ol Loa long saed blong graon oli mas komplae
· Olgeta loa blong graon long saed blong ol sabdivisen oli mas mekemsua se graon we man i sabdivaedem i gat ol beisik fasiliti olsem wota saplae. I gat samfala sabdivisen we oli nogat wota saplae. Hemia i kam wan pablik hel risk taem we ol man oli yusum ol bush toilet. Samfala sabdivisen oli stap long ol eria we i gat swamp mo ino stret blong man i liv long olgeta. Ol eria olsem oli putum ol pipol long wan bigfala pablik helt risk long sisen blong ren.
Paoa blong isiuim ol notis blong panismen o on the spot faen 

· Oli faen oli shud risenebol nomo, speseli blong ol grasrut. Oli shud enkarejem ol faen folem fasin blong kastom we oli stap yusum ol man, faol, pig o lokol kakai. Akt i shud talem hemia i klia. Olgeta we oli wok oli shud mekem faen long mani. Oli mas lukluk long bakraon blong man from bae hemi talem wanem kaen faen i stret long man ia.
Olgeta narafala paoa – supavaesa mo eksekutiv
· Ol ofisa oli mas gat paoa blong aplae from ol sej warrant blong entarem, lukaotem mo holtem taet eni samting we i wan risk blong pablik helt. 
· Olgeta ofisa we oli yusum Public Health Act oli mas gat paoa blong distroem eni guds, materiol o propeti we i gat sik long hem o wan samting we i gat sik long hem i kasem, o i denrajres long  helt, o wan pest i afektem o ol kakai o guds we ino gud blong man o animol i kakai. 
REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Niufala loa blong pablik helt i ma sputum ol paoa we bae oli save eksesaesem blong ridiusum o elimineitem olgeta risk blong pablik helt, anda long Public Health Act o anda long eni narafala loa.  

2. Niu loa i shud spesifaem tu se ol man we bae oli eksesaesem ol paoa ia oli mas gat stret trening mo kwalifikeisen blong eksesaesem ol pablik helt paoa, bifo Daerekta blong Pablik Helt i apoentem olgeta.
3. Oli shud mekem ol helt paoa oli kam simpol mo stap long wan langwis we plante man oli andastanem mo i stret long situeisen blong Vanuatu mo oli putum oli stap long ol grup ia- low, medium mo hae pablik helt risk. 
4. Daerekta bae i givim praeoriti long apoenmen blong olgeta ofisa ia blong oli eksesaesem ol paoa olsem ol otoraes ofisa anda long the Public Health Act: 

a. Kwarantin mo plant proteksen ofisa we oli apoentem olgeta anda long Quarantine and Plant Protection Acts

b. Olgeta ofisa blong kastoms we oli apoentem olgeta anda long Customs Act

c. Olgeta Habamasta mo ofisa blong ol port we oli apoentem olgeta anda long Ports Act

d. Olgeta ofisa blong imigreisen we oli apoentem olgeta anda long Immigration Act

e. Olgeta veterinari ofisa we oli apoentem olgeta anda long Animal Quarantine and Importation Act, o the Meat Industry Act

5. Blong oli adoptem proses blong ol otoraes ofis oli yusum ol paoa anda long Tobacco Control Act blong oli yusum ol paoa anda long ol narafala helt loa tu. 
6. Olgeta ofisa blong Boda Kontrol oli mas gat ol ful paoa anda long Public Health Act blong holemtaet, inspektem mo distroem eni samting o materiol we oli saspektem se i wan risk blong pablik helt, blong mekem se oli save mekem wan gud inspeksen long ol kakai we oli man oli impotem.
7. Ol minimum standed (Joen Pepa 3) long saed blong wota mo kakai, stoa mo ritel, faktori, eria blong ol indastri mo bisnis, mo disjas o emisen blong waste, toti, smel mo materiol we ino gud long man, oli mas aplae. 

8. Paoa blong envaeronmentol helt ofisa o otoraes ofisa blong investigeitem olgeta we maet oli brekem ol standed ia mo paoa blong entri we hemi gat naoia i shud inkludim tu isiu blong impruvmen notis (blong fixim problem we i kosem risk ia) mo prohibisen notis (blong stopem aktiviti we i kosem risk ia). 
9. Oli mas amendem olgeta loa blong graon blong mekem se i gat rikwaemen blong karem apruvol blong ol envaeronmentol helt ofisa bifo oli save rejistarem eni sabdivisen.
10. Blong oli ademap long ol enfosmen paoa blong wan ofisa anda long Public Health Act, paoa blong isiuim ol notis blong panismen. Isiu blong wan notis bae i folem internal riviu nomo. 

11. Seksen 122(2)
 Public Health Act i shud stap nomo blong alaoem wan warent blong go insaed, lukaotem mo holemtaet eni samting we i gat risk blong pablik helt, yusum fos sipos i gat nid, we bae Majistret Kot i apruvum folem aplikeisen blong wan sinia envaronmentol helt ofisa o otoraes ofisa – eksampol, wan maneja o supavaesa.  

12. Sipos eni ona, patna, maneja, supavaesa, wokman, kontrakta o saplaea i jalensem paoa blong ofisa blong distroem ol guds, materiol mo propeti from i afektem bisnis blong hem, bambae hemi folem intenol riviu we bae supavaesa o maneja blong ofisa bae i mekem olsem we i stap long rekomendeisen we i stap antap ia abaot notis blong panismen.
13. Se bambae wan setifikeit we bambae supavaesa i mekem blong talem se oli rinenabli saspektem se ol guds, materiol o propeti ia oli gat kontamineisen, sik o pest o oli no stret blong man o animol i kakai, i shud inaf blong pruvum anda long niu Public Health Act, se i bin gat nid blong elimineitem o ridiusum wan risk blong pablik helt, sabjek long eni riviu blong kot. Bambae supavaesa i raetem leta i go long man we i jalensem desisen blong talemaot long hem se oli bin riviuim desisen mo bambae oli nomo akt long hem.   
JAPTA FAEV
ENFOSMEN MO FAEN
Bakraon
Oli shud ridim seksen ia wetem, mo folem Seksen we i tokbaot olgeta Paoa speseli long saed blong olgeta rekomendeisen blong on the spot faen, notis blong panismen mo ol faen. 
Insaed long Public Health Act, i gat samfala loa we oli tokbaot panismen mo penalty taem man i brekem Akt ia. Seksen 26 blong Akt, jenerol penalty provisen, i talemaot ol faen sipos oli konviktim wan man bambae faen i go kasem 100 000 vatu – o sipos man ino pem faen ia bae hem i save go long kalabus go kasem 12 manis. Ino bin gat plante, sipos i gat, prosekusen anda long ol loa blong Pablik Helt long Vanuatu, mo oli no sendem eni man i go long kalabus yet from wan ofens blong pablik helt.  
Oli no yusum tumas ol enfosmen provisen blong PHA, from se Pablik prosekiuta nao bae i tekem keis i go long kot mo ol otoraes ofisa oli mas ripotem ‘ol ofens we oli komitim anda long Akt ia o eni narafala act…stret long Pablik Prosekiuta’ ,anda long s126(3)
. I luk olsem se wan lokol otoriti o wan long ol ofisa blong hem i save prosekiutum eni ofens we man i komitim insaed long jurisdiksen blong hem anda long s126 (2).  Ino gat eni man we mifala i toktok wetem long taem blong riviu ia i mensenem ol prosekiusen we olgeta lokol otoriti oli mekem. 

Seksen ia i fokas long tu rekomendeisen, fes wan hemi blong putum wan penalty sistem we i yusum poen, sipos man i brekem loa plante taem bae poen blong hem i hae – mo man i save mekem peimen wetem ol katom samting olsem mat, animol o mekem wan komiuniti wok olsem klinap o ripearem fanis blong ol animol o Karen. Namba tu rekomendeisen hemi blong linkim peimen blong ol penalti i go long fasin blong riniuim ol laesens blong wanwan man o bisnis, sipos hemi posibol.
Wanem we ol man oli talem

On the spot faen
· Hemi had long Envaeronmentol Helt Yunit i enfosem Public Health Act from se I nogat ol loya blong oli givhan long olgeta long ol keis blong olgeta. Bambae i gud blong gat wan loya insaed long Yunit blong givim legol asistens long olgeta. Bambae hemi help tu blong mekemsua se oli dil wetem ol keis kwiktaem. 

· Eni keis i go long ofis blong pablik prosekiusen be i tekem longtaem tumas mekem se ino bin gat plante keis.
· Lukluk i stap se On the spot faen hemi wan wei blong Envaeronmentol Helt yunit i yusum blong enfosem loa. Bambae hemi mekem ol pipol tu oli folem wanem we loa i talem.  
· I shud gat wan provisen blong ol on the spot faen sipos man i brekem ol minimum standed blong pablik helt, rifiusum blong alaoem entri, pas long intaviu, prodiusum kakai, guds, materiol ect..we oli saspektem se i wan risk long pablik helt.  

· Sipos i gat wan provisen blong ol on the spot faen, maneja o prinsipol ofisa blong yunit i shud riviuim oltaem.
Difikelti blong foloap long ol faen
· Naoia i had blong enfosem olgeta faen mo penalti we oli stap insaed long Public Health Act mekem se oli no enfosem ogleta tumas o oli no enfosem olgeta nating. 
Minimum standed
· Eni standed we oli putum insaed long loa blong Pablik Helt long saed blong saniteisen, kakai mo wota puriti, ol stoa mo faktori, laeabiliti blong ol denjares plant mo animol mo ol plant mo animol we i gat sik long olgeta, polusen blong solwota, denja blong ol indastriol mo waste, ol standed ia oli mas simpol nomo
· Sipos yumi wantem se ol man oli folem loa yumi mas mekem i isi long olgeta blong oli andastanem blong mekem se oli save wanem bae i hapen long olgeta sipos oli brekem loa ia.  
Siries mo had keis
· Ol on the spot faen oli gud  sipos man i brekem ol minimum standed, be sipos i gat samfala siries keis, yumi shud gat wan wei blong putum olgeta i go long Pablik Prosekiuta
Faen
· I shud gat wan sistem blong penalti poen we yumi save yusum long ol difren level blong brekem loa, we yumi save stap apdeitem.
· Oli shud yusum ol samting blong kastom long eni keis mo situeisen we i stret. Loa i shud mekem provisen blong ol samting olsem ol mat, animol, aelan kakai mo tu komiuniti wok ol ka mol narafala wei blong pem ol penalti anda long loa.   
REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Bambae oli ademap wan sistem blong on-the-spot faen o penalti notis, olsem  Customs (Penalty Notice) Regulation [Cap 257] mo oli mekem jenis long hem blong i stret long Public Health Act. 

2. Bambae oli fomolaesem niufala prosija ia tru long wan reguleisen o wan Skejuol blong Public Health Act, blong mekem se olgeta maneja mo Prinsipol Envaeronmentol Helt Ofisa long MBH oli save stap mekem riviu long hem mo apdeitem.
3. Blong oli jenisim ol rikwaemen blong laesens blong ol bisnis anda long olgeta loa blong Vanuatu blong mekem se eni man we i gat aotstanding faen mo penalti i mas pem bifo oli riniuim laesens o eni narafala pemit we i alaoem blong mekem bisnis longo Vanuatu
4. Blong oli amendem Seksen 4 blong Business Licence Act blong mekem se i kam wan ofens sipos man ino talemaot wan aotstanding o wan faen, jas o penalti we hem ino pem yet taem hemi aplae blong oli riniuim bisnis laesens blong hem. Seksen ia i stap dil naoia wetem fasin blong mekem ol kiaman steitmen insaed long ol aplikeisen blong laesens, we ino kavremap eniwan we ino talemaot o admitim wan faen we hem ino pem
5. Blong oli inkludim wan klia provisen insaed long Seksen 9 blong Business Licence Act we bae i folem Seksen 10(4) blong Health Committees Act we i stap naoia– blong mekem se taem we oli stap mekem wok blong olgeta anda long Seksen 9, Daerekta blong Kastoms mo olgeta lokol kaonsel oli gat raet blong askem infomeisen mo asistens long Ministri we i lukaotem helt.
6. Blong ol man we oli brekem loa blong fes taem mo namba tu taem bae oli gat jois blong mekem wan ‘kastom peimen’. I minim se, man ia bae i save mekem wan kastom  peimen olsem faen i go long Provinsol Helt Administreita wetem mat, animol o kakai o haoa blong komiuniti wok. Bambae Provinsol Helt Administreita mo Jif blong man we brekem loa bae tufala i disaed wanem blong pem long kastom faen o kasem taem we Malvatumauri i divelopem list blong hem blong kastom mani.
7. Bambae oli no givim opsen ia long ol kampani mo bisnis from se sipos olgeta oli brekem loa bamba oli lukluk moa long komesol saed be ino long kastom saed o tradisen, so bambae olgeta oli pem faen long wan komesol beises. Oli no shud givim opsen ia long man we i brekem loa blong namba tri taem o moa from se wan kastom peimen hemi blong givhan long ol man, speseli long ol aelan mo provins we oli stap aotsaed long taon, blong ol ajastem olgeta sloslo long olgeta  pablik helt rikwaemen blong komiuniti.  
JAPTA SIX  
RUL
Bakraon

Ol komiuniti rul oli ol rul we ol Jif o ol Lida blong Komiuniti ia oli  setemap o putumap blong lukaot mo protektem laef blong ol man insaet long wan Komiuniti. Folem wan konsalteisen i kam klia se fulap long ol rul we ol Jif oli setemap hemi go wetem wanem we Helt i stap tokabaot.

Naoia insaea long Public Health Act, i nogat provisen we i lukluk long ol rul blong wan Komiuniti. Be, nomata we i nogat provisen long akt we i stap naoia, i gat samfala samting insaed long akt ia we i semak nomo long Komiuniti rul mo ol Komiuniti rul oli wan impoten pat we Public Health Act i shud adresem.Wetem ol rul we oli stap finis, olgeta konsalteisen oli soemaot se samfala rul oli wok be i nid blong mekem olgeta oli kam strong moa. Taem oli yusum olgeta rul we oli stap finis long level blong komiuniti bambae ol pipol oli redi moa blong tekem mo akseptem ol semak o difren  rul we bae oli givim long olgeta.

Public Health Act i shud sapotem ol rul ia blong meksua se oli save enfosem loa mo  sapotem wan helti komiuniti. Konsalteisen i soem se blong gat wan gudfala enfosmen blong loa insaed long wan komiuniti, inveolvmen blong Jif o komiuniti lida i inpoten.  Komiuniti blong Litzlitz long Malekula hemi wan gudfala model long saed ia. Komiuniti ia i gat wan kaonsel blong ol Jif.  Kaonsel ia i gat wan  Jif  blong wanwan eria long saet blong Helt, Edukeisen, Wota  Saplae, Agrikalja, Forestri, Fisaris mo ol narafala eria. Wanwan long ol Jif  ia i risponsibol blong krieitem mo enfosem ol komiuniti rul long eira blong hem. Wan long ol rul blong helt we komiuniti blong Litzlitz i stap folem hemi blo kipim  pig insaed long fenis. Ol pig we oli stap wokbaot  raonraon long komiuniti,ol man oli mas ripotem long Helt Jif mo afta tri (3) manis sipos ol ona blong ol pig ia oli no putum olketa insaet long fenis bae oli save kilim ol pig ia. Rul ia hemi semak long ol rul blong ol narafala komiuniti.Hemi semak rul we komiuniti blong Sarede eria long Saot Santo oli stap folem.

Bigfala konsalteisen i soem se tingting blong komiuniti rul hemi kamaot long plante stekholda. Majoriti blong ol man we oli intaviuim olgeta oli mekem i klia se Akt ia i mas wan akt we bae oli save yusum insaed long komiuniti. Plante man oli talem tu se bae hemi gud tumas sipos wanwan komiuniti i enfosem samfala long olgeta rul ia.

Olsem we yumi luk long seksen blong Decision-Making, olgeta loa long saed blong kastom oli didifren long Vanuatu. From risen ia PHA i no save endosem wan set blong kastom rul blong Vanuatu. Fasin we kastom i stap dil wetem Helt, inkludim yus blong lif meresin mo katem bun, hemi tufala eria we i nid blong mekem moa risej long tufala long saed blong stret amaon blong meresin mo interaksen wetem meresin blong waetman.  Ol isiu long saed blong haejin blong ol tradisenal fasin blong dil wetem helt (olsem fasin blong katem bun mo fasin blong helpem ol woman blong bonem bebi) oli  bin kamaot tu long konsalteisen. Olgeta rul olsem blong kipim woman we i luk sik blong hem longwe long ples we oli pripearem/sevem kakai long hem o fasin blong putum man we i kasem HIV/AIDS longwe long ol narafala man i afektem konstitusonal raet blong ol man mo bambae Public Health Act ino save sapotem ol rul olsem.

Wanem we ol man oli talem

Rul blong komiuniti long saet blong haejin mo saniteisen
· Bifo,ol man blong helt oli visitim ol vilej blong mekemsua se ol man oli folem gud ol rul long saet blong haejin mo saniteisen. Hemia i nomo hapen tedei. 
· Ol jios mo NGO’s oli mekem bigfala wok long saet blong haejin mo saniteisen. Oli wok wetem ol jif blong putum ol ples blong sakem toti ,kipim ol animol longwe long ples we ol man i stap long hem mo ol nara samting. Ol jios lida oli help tub long mekemsua se ol man blong olgeta oli mas stap folem ol rul ia.

· Long samfala vilij ol jif oli no luk save impotens blong haejin mo saniteisen olsem  wan samting we i go wetem helt blong ol pipol. I stap long wanwan man putum ol rul blong hem long saed blong haejin mo saniteisen. 

Komiuniti rul/kastom wei blong lukaot long ol man we oli sik/ handikap/ol olfala 
· I nogat wan rul o kastom wei blong lukaot long olgeta we oli sik, handikap mo. Hemi wan risponsibiliti we oli no raetem be samfala famili memba oli mekem. Hemi olsem wan privilej blong mekem wok ia from se hemi wan wei blong givim bak wanem we oli mekem long olgeta.
· Evriwan long vilij oli lukaotem gud ol handikap. Hemi wok blong ol memba blong famili mo ol narafala man blong lukaot long ol handikap mo blong makemsua se olgeta oli pat blong komiuniti.
· Ol stret famili memba oli mas lukaotem gud ol olfala blong olgeta. Ol narafala man tu oli save lukaotem olgeta. Oli mas gat kakai blong kakai, stap long wan klin haos ,wearem ol klin klos mo ol narafala samting olsem. 
· Ol jios grup oli gat ol taem blong visitim ol sikman, handikap, ol olfala mo oli mekemsua olgeta ia oli gat wanem we oli nidim.
Kastom rispek
· Long vilij kastom rispek i bigwan be i stap lus sloslo nao. Long ol eria long taon i nomo gat kastom rispek. 
· Long ol ples we i ol man oli rispektem ol lida bae yu luk se sistem blong manejem komiuniti ia i strong moa bitim ol komiuniti we i gat smol rispek nomo o i nogat rispek nating.
REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Insaed long ol provisen blong Akt oli mas givim paoa long Jif mo ol komiuniti lida blong oli enfosem saniteisen mo fasin blong sakem ol toti blong mekem se i gat wan gud manejmen mo enfosmen insaed long ol komiuniti.
2. Olgeta Jif mo komiuniti lida oli mas enfosem ol komiuniti rul long saed blong haejin mo saniteisen (eksampol: kipim ol animol insaed long fenis, kipim vilij i klin, mo putum ol toilet longwei long ae blong wota mo ol samting olsem…).
3. Ol narafala komiuniti rul mo wei we Public Health Act i shud sapotem oli inkludim:

a) Dei blong Jif- wan taem long wan wik bae Jif i askem ol man insaed long komiuniti blong oli mekem wan klinap long komiuniti, mo 
b) Lukaotem gud ol sik man mo ol handikap blong komiuniti.
4. Kastom rispek hemi wan komiuniti rul we i gat valiu long hem mo PHA i mas sapotem.
JAPTA SEVEN
EMEJENSI PAOA

BAKRAON

Public Health Act i inkludim ol bigfala paoa blong manejem ol difren kaen helt problem mo ol wari.Nomata long hemia, i nogat wan spesel emejensi paoa anda long Akt blong naoia we i dil wetem olketa kaen sik olsem SARS o kraeses blong bird flu.Wetem sakses blong malti-sektoral rispons long kraeses ia i soem se i shud gat ol loa blong sapotem kaen aproj olsem long Vanuatu. Mo tu, olsem memba blong World Health Organization, International Health Regulation blong 2005 i rikwaerem Vanuatu blong kopereit wetem WHO mo ol narafala kaontri blong ripotem ,asesem mo ansa long spred blong ol siknes raon long wol.

Konsalteisen truaot long Vanuatu i soemaot se jenerol agrimen hemi blong ol emejensi paoa oli shud kam pat blong loa, blong mekem oli save yusum olgeta kwiktaem long taem blong wan bigfala pablik helt emejensi, mo tu blong alaowem ol man blong Vanuatu oli talem tingting blong olgeta long taem ia. Wan narafala tingting hemi blong pablisaesem mo aktem, wanwan taem, samfala emejensi rispons eksesaes long Port Vila mo ol provins blong raisem pablik aweanes long saed blong ol emejensi paoa mo prosija.

Naoia long vanuatu i kat wan National Disasters Act [Cap 267] we yumi stat yusum sta long yia 2000 finis, we i mekem provisen blong gat wan Nasonal Disasta Komiti we insaed i gat Komisina blong Polis mo Daerekta blong ministri blong Intenol Afea olsem jeaman. Akt ia i krieitem tu wan Nasonal Disasta Manejmen Ofis we i gat wan daerekta hemi semtaem memba blong Nasonal Disasta Komiti.

Anda long National Disasters Act, taem we Presiden i diklerem wan steit blong emejensi, long advaes blong kaonsel blong ol minister, minista mo daerekta tufala i gat bigfala paoa we i inkludim hemia blong klosem pablik rod mo paplik mo praevet eria, diskonektem wota paoa o saplae blong gas mo muvumaot o karemaot man long wan eria.

Wanem we ol man oli talem

I gat ol polisi mo arenjmen blong kodineitem ol emejensi long saed blong helt

· Minista i shud memksua se i gat ol gudfala polisi mo arenjmen i stap blong lukluk long ol narafala sekta mo institusen long taem blong eni helt emejensi.
Minista hemi no shud tekpat tumas long opereisen

· Ol man oli ting se minista i shud givimaot ol oda, folem advaes blong wan helt emejensi komiti we oli setema, be daerekta blong pablik helt i shud kat spesel paoa blong respon long helt emejensi mo blong wok long  opereisen olsem from ol kaen situeisen olsem oli moa teknikel. 

Aweanes long saed blong ol gudfala wei blong folem

· Aweanes insaed long ol wan komiuniti mo gavman ejensi bae oli kam moa efektiv sipos oli mekem ol eksesaes we oli semak long ol ril laef situeisen long Port Vila mo ol provins. Hemia bae i helpem ol pipol blong save wanem blong mekem long ril laef situeisen.
Intanasonal sapot

· Hemi impoten blong menteinem intanasonal sapot mo tekempat long taem blong helt emejensi blong mekem se intanasonal akses i isi. Hemia i bin hapen long taem blong SARS aotbrek. I bin gat wan gudfala intanasonal sapot blong muvumaot eniwan we oli ting se i kasem SARS we i kam insaed long kaontri.
· Olgeta Sirarusa Principles oli shud stap insaed long pat ia blong Akt.

REKOMENDEISEN

FOLEM HEMIA, Vanuatu Loa Komisen i stap mekem olgeta rekomendeisen ia:

1. Minista i no shud eksesaesem ol daerek paoa be wan sinia helt ofisol we i kwalifae, olsem Daerekta blong Pablik Helt, i shud eksesaesem ol paoa olsem.Daerekta bae i eksesaesem ol emejensi paoa blong hem afta long wan agrimen wetem Standing Komiti mo konsalteisen wetem Minista. Minista i mas advaesem Presiden, Kaonsel blong ol Minista mo Palamen long wan steit blong emejensi we i kam from wan siries denja long pablik helt long Vanuatu o wan spesifik pat o pat blong Vanuatu.
2. Daerekta hemi shud arenjem mo jearem wan Standing Emejensi Advaesori Komiti we insaed i gat Komisina blong polis ,wan representetiv blong Malvatumauri, wan helt profesenol long Vanuatu we i stap wok long Vanuatu, daerekta blong Nasonal Disasta Manejmen Ofis mo wan man long saed blong wan non- gavman ejensi i stap wok wetem Ministri blong Helt long Vanuatu. 

3. Daerekta hemi shud risponsibol blong advaesem mo infomem Minista mo Kaonsel blong ol Minista long eni isiu blong pablik helt emejensi, inkludim ol wei mo polisi we hemi proposem o oli stap finis blong taem blong pablik helt emejensi o eni proposal long saed blong intanasonal mo dona aid mo eni narafala wei we i nid blong tekem blong plan o rispon long pablik helt emejensi.
4. Sipos steit blong emejensi bae i stap bitim 4 wik Minista o daerekta i save ekstendem wetem sapot blong palamen, mo i save kanselem o jenisim steit blong emejensi eni taem.
5. Everi otoraes ofisa mo envaeronmentel helt ofisa we oli eksesaesem eni paoa anda long Public Health Act (inkludim ol ofisa blong ol narafala ajensi we daerekta i apoentem olgeta), bae oli givim spesel spesifik paoa long olgeta ofisa afta we oli Presiden i diklerem steit blong emejensi.
6. Long taem blong ol simuleisen eksasaes mo trening oli shud inkludim olgeta Provinsol Helt Administreita, we bae olgeta oli risponsibol blong mekemsua se ol jif mo ol narafala lida long komiuniti oli kasem trening mo oli redi blong pripearem ol man blong olgeta blong fesem ol helt emejensi situeisen.
7. Folem olgeta  Siracusa Principles, mo wetem International Health Regulations blong 2005, mifala i rekomendem se eni niufala pablik helt loa mo speseli ol emejensi provisen ia, oli shud talem i klia se oli most limited mo least restrivtive available. 

JAPTA EIT
DISIS NOTIFIKEISEN 

Bakraon 

Wan disis we oli mas notifaem hemi eni siknes we i stap insaed long loa we oli mas ripotem long gavman mo eni helt otoriti hariap blong i save gat stret foloap mo eni aksen we i nid blong tekem i save tekem ples. Ol helt otoriti oli dipen long ol medikol praktisina mo ol helt woka blong karem ol infomeisen long saed blong ol keis blong ol siknes we man i pasem i go long narafala man, speseli nao olgeta we oli “ notifaeabol o oli mas ripotem”.

Notifikeisen i impoten long ol efot blong priventem o kontrolem ol sik we oli save spred, espeseli long samfala kaen komunikebol disis. Hemia i givim taem blong ol autoriti oli monitarem wan disis mo givimaot eli woning sipos we i gat wan aotbrek. Hemi impoten blong gat wan notifikeisen sistem we hemi efektiv mo risponsiv.

Public Health Act hemi rikwaerem se ol helt woka oli mas ripotem samfala medikol kondisen mo notifaeabol disis long samfala spesifik man insaed long helt kea sistem. Wan list blong ol notifaeabol disis i stap long skedjuol blong Public Health Act we i stap naoia(Joen Pepa 4).

Naoia long Vanuatu i nogat notifikeisen blong ol siknes long ol aelan o ol taon. Ino gat plante helt praktisina oli save abaot List blong ol Notifaeabol Disis we i stap insaed long Public Health Act naoia. Taem oli soem list long olgeta oli talem se oli bin luk wan semak list olsem be hemi stap insaed long Health Infomeisen Sistem (HIS) fom (Joen Pepa 5). HIS fom hemi ples we ol helt woka long Vanuatu oli save luk save mo ripotem disis long ol ofisol blong helt. Long plante ples, i gat ripot se hemi tekem plante manis blong ol fom blong HIS i kasem ol helt woka long ol provins mo ol nasonal helt woka, mo long sam narafala keis ol HIS fom we oli no kambak long ofis. Long samfala keis we i gat saspek blong wan aotbrek ol nes mo vilij helt woka oli talem se oli kontaktem hospital blong eria ia o Provinsol Helt Maneja be rod blong ripot mo respon hemi no klia.

Wan moa isu wetem notifikeisen blong ol disis hemi teknikol fasin blong hem, lak blong akses, speseli blong ol rurol eria i go long klinikol/laboratori bakap. Samfala helt woka oli talem se blong luk save plante long ol disis we oli stap long list, wan helt woka hemi nidim wan hae mo spesel trening mo laboratori testing blong bakemap hem. Long sam narafala keis i gat ol disis long list we oli komon tumas (eksampol Yaws) mekem se oli kwestenem sipos i nid blong ripotem. 
Blong adresem ol isiu ia, i gat samfala ples we oli givim wan syndromic fasin blong notifikeisen blong ol disis
. Exampol, oli nogat wan list blong ol disis, be i gat wan list we i sot moa we i givim ol spesifik saen mo klinikol prisenteisen blong ol sik (eksampol rash, fiva, kof) mo ol helt woka oli mas ripotem sipos we wan kaen saen i bitim samfala limit (eksampol hamas dei blong fiva, namba blong ol pipol etc). Taem oli tokbaot aproj ia long ol helt woka long Vanuatu, oli luk olsem hemi wan ifektiv wei blong disis notifikeisen long Vanuatu.
Wanem we ol man oli talem

Disis notifikeisen sistem

· Long taem blong wan aotbrek blong wan disis bambae oli muvum ol sikman we oli stap long risk i go longwe long ol narawan mo oli tritim olgeta. Afta long hemia bae oli talemaot long Provinsol Helt Maneja. Wei ia ino ifektiv from we i tekem long taem blong ol helt otoriti oli tekem aksen and taem we oli respon hemi leit finis.

· Oli fulmap HIS fom evri manis. Rod ia nomo nao ol helt woka oli yusum blong save notifaem ol helt otoriti long ol difren keis we oli bin tritim long wan manis. I nogat wan narafala ifektiv sistem blong ripotem ol disis.
Ol helt patna oli mas pat long sistem blong disis notifikeisen

· Long saed blong riprodaktiv helt ol kilinik oli givim long hospital ol data blong hamas seksuali transmited infeksen (STI) keis we oli tritim. Hemia hemi givim infomeisen long ol difren kaen STI we oli tritim. Ol kipim wan rikod blong ol kes ia i stap blong oli save rifea long hem sipos MBH i nidim asistens long eni infomeisen.
Syndromik aproj long disis indentifikeisen

· Wan syndromik aproj blong luksave ol disis bae hemi givhan  bigwan long ol helt praktisina, nes mo dokta.

· Naoia oli no stap yusum tumas list blong ol notifiable disis long Public Health Act. Ol nes oli gat semak gaedlaen we oli stap yusum blong tritim ol sikman. Hemia bae hemi help bigwan sipos we oli yusum aproj ia.

Riviu blong list blong ol disis

· Ol helt woka oli luksave ol disis we oli stap insaed long skedjuol blong Public Health Act olsem ol disis we oli stap luk long wok blong olgeta. Oli harem se sipos we oli mas stap ripotem evri siknes ia bae hemi tekemap taem we oli gat blong tritim sikman.

· HIV hemi no save stap insaed long list blong ol disis ia from we konfidensol neija blong disis ia.

· List ia oli mas mekem riviu long hem oltaem from samfala long ol disis insaed long list ia oli no nid blong stap long hem.

Divelopmen long rod blong ripot 
· Sipos i gat wan keis we helt woka hemi no save tritim bae kes ia hemi kam long hospital. Ol helt woka oli alao blong mekem samfala samting nomo. Blong dilivarem wan bebe o ol kil we oli series oli mas go long hospital.

· Long plante ples i nogat dokta, mekem se i gat plante taem we helt woka i mas kolem wan dokta long wan hospital kolosap blong hemi givim raet long hem i save yusum samfala meresin long ol keis we oli siries.

Proses blong rispon long aotbrek blong wan disis

· Long taem blong aotbrek blong SARS mo bird flu, oli bin sekiurim ol ples we ol man oli stap kam insaed long kaontri long hem olsem eapot. I bin gat wan o tu keis mo oli putum long kwarantin mo mekem arenjmen blong sendemaot man ia.
· Taem we i gat wan aotbrek blong wan disis i gat wan ad hoc komiti we oli setemap. Long past everiwan we oli stap insaed long hem oli wok gud tugeta.
· I gat sam aotbrek blong ol disis we helt sistem hemi no mekem eni samting long hem. Wan eksampol hemi aotbrek blong kolera long samfala vilij blong wan aelan we dokta hemi hemi faenemaot, tingting hemi stap se sik ia hemi kamaot long wan wota sos we i gat sik long hem, be taem we oli ripotem i nogat eni foloap from helt sistem.
· Insaed long Public Health Act i nogat ani samting we i tokbaot proses blong rispon taem i gat wan aotbrek blong wan disis.
REKOMENDEISEN

FOLEM HEMIA, Vanuatu Loa komisen i stap mekem ol rekomendeisen ia:

1. Wan disis notifikeisen sistem we hemi no semak long ol sistem blong kolektem data hemi sud stap insaed long ol loa blong pablik helt blong Vanuatu.

2. Everi helt patna (ol NGO, praevet kilinik, Munisipol helt fasiliti) mo ol hospital oli mas pat blong disis notifikeisen sistem ia. Oli mas pat long jen blong ripotem ol disis mo rispon proses truaot long kaontri we hemi stap long rekomendeisen 8.

Oli shud yusum wan syndromik aproj blong luksave ol disis we hemi semak long hemia we SPC hemi mekem. Hemia oli save yusum wetem wan list blong ol disis o oli save yusum list ia nomo. Syndromik seveilens sistem ia hemi blong givim eli woning long wan aotbrek mo ol nara impoten pablik helt event, blong oli save tekem aksen quik taem. I sud gat wan Disis Seveilens man long provinsol mo nasonal level blong i stap lukluk long sistem ia mo tekem i go long ol komiuniti.  

3. Sipos oli yusum wan notifaeabol disis list wetem syndromik aproj ia, bambae Eksekutiv long MBH i mas riviuim mo apdeitem list ia evri yia.
4. Act  bae i putum HIV/AIDS olsem wan Notifiable disis from isiu blong konfidendialiti blong hem, olsem we i stap long Pat we hemi abaot HIV/AIDS.

5. I nid blong divelopem wan janel blong ripot mo rispon. Hemi sud stat wetem komiuniti/klinik/hospital i go long Provinsol Helt Maneja bifo i go long Daerekta blong Pablik Helt. I sud gat wan flow chat we oli divelopem long tu wei sistem blong ripot mo rispon ia.
6. Flow chat ia i mas gat everiwan long level blong vilij i kam antap long wea/whu blong ripot long hem, inkludim ol dokta long ol hospital mo ol man we oli stap antap long jen ia oli nid blong tekem aksen blong disis notifikeisen sistem ia i save wok.

7. Developem wan neisenwaed proses blong rispon long aotbrek blong wan disis folem ol  Siracusa principles we hemi tagetem everi pot blong entri (e.g. ol eapot mo waf)

JAPTA NAEN

NON-KOMUNIKEBOL DISIS
Bakraon
Two pat nomo blong Public Health Act we i stap naoia hemi dil wetem ol isIu blong non-komunikebol disis. Long 2008 oli bin ripilim Pat 13 blong PHA (‘Kontrol blong fasin blong Smok’) taem we palamen i pasem Tobacco Control Act, from we Vanuatu hemi wan memba blong World Health Organisation (WHO) mo hemi ratifaem Framework Convention on Tobacco Control blong WHO. Pat 12 hemi dil wetem kontrol blong ol kakai blong ol bebe mo promosen blong fasin blong mama i givim titi long bebe  i stap yet insaed long Public Health Act be ol provisen blong hem oli no klia mo oli olfala.
Public Health Act hemi no dil wetem ol kronik disis o non komunibol disis. Ol bigfala non-konunibol disis gat:

· kadiovaskula disis (hat atak, strok, hae blad presa)

· sik suka (komon kos blong hat, sekulatori mo kidni felia),

· hae blad presa,

· kansa mo

· Kronic respiratori disis (asma, emphysema mo bronchitis).

PHA hemi mekem emphasis long komunikebol mo ol disis we oli save spred mo ol isiu blong saniteisen, klin wota, waste we i gat sik long hem mo ol samting we oli kam olsem risk long pablik helt. Ol disis we oli save spred, helt blong ol mama mo bebe oli ol jalens blong helt sistem we i stap long Vanuatu. Wan eksampol hemi ded blong ol bebe we hemi mekem 25% blong totol namba blong ol ded long Vanuatu.

Long 2012 World Bank hemi givim wan teknikol asistens ripot from wan konsalten we taetel blong hemi “The Economic Costs of Non-Communicable Diseases in the Pacitfic Islands”. Ripot i faenemaot se long Vanuatu 70% blong ol ded hemi kam from ol non komunikebol disis, mo ova long wan kwata long ol ded ia oli primajua. Mo tu, fulap long ol woking populeisen (olgeta we oli gat 15 yia i go antap) oli gat o stap divelopem ol risk fakta blong ol non komunikebol disis o kronik disis.

Vanuatu hemi stap tritim naoia kolosap 2000 sikman we oli gat haepatensen mo 1000 we oli gat sik suka we oli stap tekem meresin. Fulap long ol paesen ia oli faenem sik long olgeta be hemi stap finis long wan leit stej─hemi leit tumas long saed blong cost blong sikman ia mo hemia blong komuniti from kondisen blong hem. Bambae oli no save fandem eni inpoten inkris long ol namba blong ol man we oli gat ol kronik disis sipos ino gat bigfala ridaksen long ol narafala helt risk eria, inkludim malaria, tibi, mo ol program blong siknes blong ol bebe
.

Ol program we hemi blong priventem ol non-komunibol disis oli moa jip mo bae hemi save fandem hemwan sipos we gavman hemi putum mo leftemap ol jas mo takis long ol bigfala helt risk olsem tabako, alkohol, ol kakai blong stoa we i gat tumas sol mo suka long hem. 
Wanem we ol man oli talem

Ol helt beden blong NKD oli mas stap olsem wan praeoriti blong MOH

· Ministri hemi mas lukluk moa long ol NKD from we oli ol sik we oli kilim man sloslo long Vanuatu
. Long ol las faev kasem ten yia  ol NKD oli kam antap plante. Fulap long ol sikman we oli admit long hospital oli ol sejikol kes we oli risalt blong ol NKD.
· Ol sikman we oli kasem ol NKD oli yusum moa badjet blong helt from ol meresin we wan sikman i stap yusum. Sipos we MBH hemi save lukluk moa long saed blong preventem ol sik ya bitim wok blong givim tritmen blong mekem sikman i kam gud bae hospital hemi sevem mani mo hemi save yusum mani ia long ol narafala helt nid.

Praktikol edukeisen long komuniti

· Edukesen curricula i shud gat wan pat aboat ol kastom fasin blong mekem karen, pripearem kakai mo kukum kakai blong mekem se ol man oli yusum ol helti mo balans kakai mo fasin blong pripearem kakai.

· Ol skul pikinini long praemeri nao oli stap long stret eij blong save lanem ol samting olsem. I gud blong edukeitem olgeta moa abaot ol NKD blong oli save gro blong kam ol risponsibol pipol long fuja.

NCD, pua daet mo eksesaes

· Hae pesentej blong ol man we oli gat NKD oli stap long ol taon bitim olgeta we oli stap long ol eria aotsaed long taon from olgeta we oli stap long ol taon oli no stap kakae ol helti balans kakai 
 mo oli no stap mekem ol fisikol aktiviti tumas. . Ol NKD oli stap afektem bigwan long ol wokman long taon.
Fasin blong mama i givim titi long bebe
· Mas enkarejem ol mama blong givim titi long ol bebe kasem we oli gat tu yia from we hemi helti blong bebe mo mama. Hemi givim janis blong bodi blong mama blong save spel mo i kipim bebe i helti long tufala fes yia blong hem.

· Samfala mama oli stop blong givim titi eli mo oli givim ol kakai we hemi fulap long kabohaedred long ol pikinini mo hemia hemi mekem se pikinini i bunbun from we hemi no kakai ol trifala kaen kakae.

Helti seting aproj
· Ol skul oli no shud enkarejem ol kakai we oli save lid i go long ol NKD long fiuja. Fulap long ol skul oli stap kolosap long ol stoa mo hemia hemi mekem se ol skul pikinini oli save go pem kakai we yumi stap traem blong stopem olgeta blong no kakai. Fulap stoa tu oli putum alkohol mo tabako kolosap long ol swit mo salti kakai, mekem se ol pikinini oli luk save mo hemi karem atensen blong olgeta
.

· Ol stoa blong skul mo ol stoa long ol hospital oli salem nomo ol kakai blong stoa we fulap taem oli fulap nomo long suka mo sol. Long wan provins oli blokem ol man blong salem gato long maket from we hemi no helti. Oli enkarejem ol woman long maket blong salem nomo ol lokol kakai from we hemi moa helti.

Ol sin takis
· Ol kakae we oli karem i kam ovasi
 we oli no stap long Food Fortification Standards oli shud leftemap takis blong olgeta bitim ol narawan mo ol mani we i kam long ol takis ya oli shud putum i go long NKD Unit blong MBH. Hemia bae i helpem badjet blong hospital blong pem meresin mo ol ekwipmen blong ol sikman we oli gat NKD. Sipos oli putum takis long ol impoted kakai we oli kosem ol NKD bae hemi mekem se konsamsen blong ol kakai ia tu bae i go daon.
Kastom/lokol kakai
· Sipos i gat wan yia blong lokol kakai bae i enkarejem long ol man blong kakai lokol helti kakai, be hemia hemi no bin saksesful tumas long past. Oli mas tijim ol famili insaed long ol komiuniti long ol gudfala samting we i kam long fasin blong pripearem mo kakai ol kakai long karen sipos no bae ol man oli go from ol fasin oli isi mo kwik moa mo oli no helti. Oli luk se tradisenol kakai blong ol man Vanuatu hemi fulap long “staj mo kabohaedred” mo i nid blong balansem wetem ol narafala kaen kakai we ol bebi mo ol bigman oli nidim.  

· Insaed long plante home oli kakai raes mo ol kakae we oli stap insaed long tin. Oli shud diskarejem fasin ia mo promotem ol lokol kakai. Raes hemi olsem wan kakai blong ol rij man. Wan famili we oli kakae raes hemi wan famili we rij. Long taem blong lafet i mas gat raes. Sipos we i nogat raes hemi minim se famili ino wan rij famili.

· Ol parens oli faenem hemi moa isi blong kukum wan paket nudol mo givim long famili bitim hemia blong karem kakai long kaern, pripearem mo kukum blong famili.

Risej long samfala kakai mo ol NKD

· Sipos yumi wantem se ol man oli kakai moa ol helti kakai, i mas gat risej long ol lokol kakai blong yumi from bae yumi save yusum ol faending long ol aweanes program long ol komiuniti. 
Ol NKD long ol eria long taon

· Ol man we oli stap long ol eria long taon oli no mekem tumas fisikol aktiviti mo kakai blong olgeta hemi hemia we oli pem long stoa. Fulap long olgeta oli wok long ol ofis we i mekem se ol kakai we ino helti we oli stap kakai hemi no bon. Hemi stap insaed long bodi mo hemi kam hamful mo hemi afektem helt blong olgeta.

·  “Walk for life” hemi wan program we hemi traem blong mekem se olgeta we oli wok long ol ofis oli save mekem sam eksesaes. Sam man oli no bin stap tekem pat long hem i mekem se Pablik Sevis Komisen hemi stopem program ya.

Skrining blong NKD long ol komuniti

·  Eli skrining bae i givhan long dilei mo katem daon reit blong NKD we oli fulwan. Hemia MBH i save mekem sipos we ol gavman ofis, jios grup, o eni wan we i tingting strong long helt blong hem i askem.

NKDs vs HIV mo ol komunikebol disis
· I gat moa risk blong ol NKD bitim HIV. Long fulap long ol komuniti hem i wan bigfala helt beden moa bitim ol komunikebol disis be man no luksave. Fulap man oli talemaot se i gat moa emfasis long HIV bitim ol NKD we oli kilim moa man long Vanuatu. I gat smol namba blong HIV keis nomo be NKD hemi gat wan ful wod long hospital we hemi fulap long ol sikman mo fulap moa long ol komiuniti. I bin gat tingting se i mas gat wan loa blong ol NKD nomo from we hemi gat fulap isiu long hem.

Eksesif yus blong ol sabstens

· Ol sabstens olsem kava, alkohol mo smok oli kontribiut long NKD taem we man i tekem tumas. Bifo ol man we oli olfala mo we oli mekem wan gud hom blong ol famili blong olgeta oli save drink kava. Be tedei ol yang pipol oli stat blong drink kava mo divelopem wan fasin we bae i stap long ful laef taem blong olgeta. Ol man oli stap ded taem we oli yang nomo mo oli lego waef mo ol pikinini from we oli tekem tumas long ol sabstens ya. I gat moa wido long Vanuatu naoia bitim bifo.

· I bin gat tingting we i kamaot se i shud gat wan loa blong kontrolem kava blong  katem daon ova yus blong hem.

REKOMENDEISEN

FOLEM HEMIA, Vanuatu Loa Komisen i stap mekem ol rekomendeisen ia:
1. Ministri blong Helt hemi shud riviuim National Policy and Strategy for NCDs 2010-2015 blong hem blong i lukluk moa blong promotem pripereisen blong ol kakai we i gat nutrisen long olgeta mo ol gudfala fasin blong kukum kakai oli yusum lokol kakai mo hemia long Karen, eksesaes blong priventem o katem daon sik suka, hae blad presa mo kansa long komiuniti.

2. Oli tijim nutrisen mo helt long evri ol skuls anda long nasonal edukeisen polisi blong Vanuatu. Stadi mo adaptem model blong malaria aweanes we oli stap yusum long TORBA naoia provins mo yusum long ol isiu blong ol non-komunikebol disis long evri skul pikinini long Vanuatu.

3. Ol skul oli shud givim infomeisen mo save long saed blong helti laefstael, helti kakai mo daet i go long ol pikinini mo perens.

4. Promotem mo rekomendem raon long Vanuatu, fasin blong mama i givim titi long pikinini kasem hemi kasem tu.

5. Ministri, gavman mo ol pablik institusen olsem ol skul, hospital mo maket oli sud folem aproj blong Helti Seting mo salem ol helti lokol kakai be ino ol kakai we oli  kam ovasi. Oli save pem ol hospital fee mo jas wetem ol lokol kakai tu.

6. Oli shud lukluk long ol sabsedi mo VAT exempsen we blong ol drag, meresin mo ol ekwipmen blong faenem sik mo sipos i posibol mekem wan trael long hem long Vanuatu. Oli save implimentem trael wetem wan trael blong ol sabsidi blong ol lokol kakai.

7. Oli shud inkrisim level blong ol diuti mo jas blong tabako mo ol prodak blong tabako blong i riflektem WHO Framework Convention on Tabacco Control, mo introdiusum olsem wan trael ol inkris long diuti mo jas blong alkohol mo ol prodak blong alkohol folem level blong suka, alkohol mo sol blong olgeta.

8. Ol institusen blong kastom olsem ol kaljarol senta oli shud tekem pat blong

· givim infomeisen long ol komiuniti long saed blong kastom kakai, hao blong pripearem kakai, givim woning agensem fasin blong yusum tumas kava, alkohol mo marihuana, mo gohed blong talemaot inpotens blong kea long ol sikman lo ol komiuniti; mo

· mekem oli invaetem yufala blong talemaot se ol lokol mo kastom kakai oli gud moa bitim raes mo ol narafala kakai we oli kam ovasi, mo tu ol gudfala wei blong pripearem ol kastom kakai.

9. Oli shud enkarejem eli skrining mo testing blong ol saen blong ol siknes ia we ol heltwoka mo nes i save mekem long ol fes aid post mo ol dispenser;
10. Ol infomeisen mo statistik we ol provinsol mo eria helt komiti, hospital komiti mo provisol maneja oli stap givim i long long Ministri oli mas gat audit mo oli mas analaesem olgeta long semak fasin o lsem ol faenasol akaon.

11. Ministri hemi shud sapotem gud ol tingitng blong ol komiuniti olsem Walk for Life we samfala pablik ofis oli stap yusum yet, mo ol model we i yusum ol vilij komiti blong mekem eksasaes mo ol helt toktok.

12. Oli shud enfosem Tabacco Control Act, speseli tru long fasin blong apoentem samfala otoraes ofisa mo isuim ol penalti notis.

13. Ministri hemi shud mekem promosen mo kampen blong talemaot se ova yus blong tobako, marijuana, alkohol, kava, ol kakai blong stoa olsem raes, ol kakae insaed long tin mo ol dring we i gat suka long hem, ino gud long saed blong helt blong man mo tu gudlaef blong hem mo helt blong ol komiuniti.

14. Evri advataesmen long media (inkludim ol niuspepa) mo ol promosen blong alkohol mo ol kakai we oli gat suka mo so long olgeta oli mas gat tu ol infomasen long saed blong helt mo sipos ino gat bambae o li karemaot wan daerek jas long badjet blong advetismen blong olgeta.
JAPTA TEN

HIV/AIDS
Bakraon

Narasaed long ol ifekt blong HIV/AIDS long helt, hemi stap tu olsem wan complex divelopmen mo human raet isiu we i tajem ol pesonel rileisensip, jenda rileisen, komiuniti laef, nasonal politik mo, ekonomi mo sosol divelopmen. HIV/AIDS hemi afektem prodaktif pat blong sosaeiti we hemi ol yang pipol, ol woman mo ol gel.

Naoia Vanuatu hemi gat faev (5) konfem keis blong HIV we oli positif. Be lukluk i stap se stret namba blong ol keis i moa hae long namba ia. Nomata namba ia i smol be hemi wan siries isiu we i shud gat wan loa blong mekem se i save gat kontrol ova long ol long tem ifekt blong hem long sosol mo ekonomik divelopmen, mo gud laef blong populeisen blong Vanuatu we hemi inkludim olgeta we oli gat HIV.

Naioa i nogat  wan stret loa long Vanuatu we hemi luksave ol raet blong ol man Vanuatu blong kasem hae standed long saed blong helt. Mo tu i nogat wan loa we hemi protektem diskrimineisen long olgeta we oli kasem HIV/AIDS. Stikma mo diskrimineisen i kam wetem infeksen blong HIV hemi ripresentem impoten samting we i blokem privensen blong HIV mo kea sevis blong hem.

Wan loa nomo we i tokbaot HIV/AIDS hemi Public Health Act blong Vanuatu we i stap naoia we hemi luksave HIV/AIDS olsem wan Notifaeabol Disis insaed long Notifaeabol Disis List. Olsem yumi tokbaot antap ia long seksen blong Disis Notifikeisen, oli shud karemaot HIV/AIDS long list ia blong protektem ol pipol we oli HIV positiv.

Vanuatu hemi nogat wan loa we hemi tokbaot/ o dil wetem HIV/AIDS, be rikwes blong MBH i go long VLK i stap soemaot nid blong divelopem wan stand-alone HIV/AIDS loa o putum insaed wan HIV/AIDS provisen long wan loa we i stap finis olsem Public Health Act. 

Ol konsalteisen wetem ol komiuniti, ol NGO mo ol helt woka long everi ples raon Vanuatu i soemaot se i gat bigfala intres blong divelopem wan stand-alone HIV/AIDS loa. Fulap pipol, inkludim olgeta long HIV yunit long MBH mo Nasonal AIDS komiti oli ting se stret aproj hemi blong mekem amenmen long Public Health Act blong i save karem tu ol provisen blong HIV/AIDS.

Wanem we ol man oli talem

Putum samfala samting blong polisi pepa insaed long Public Health Act

· Tingting i stap se AIDS hemi no wan denja yet long Vanuatu from se i gat smol namba blong ol keis nomo. Ol isiu we oli stap insaed long wan polisi pepa we Regional Rights Resource Team (RRRT) hemi mekem oli save kam wan pat blong Public Health Act, from we Public Health Act we i stap naoai ino adresem gud ol isiu blong HIV/AIDS. Hemia bae hemi givhan to long ol program blong aweanes.

I stil gat nid blong mekem aweanes abaot HIV/AIDS

· Nomata we i gat fulap aweanes we i bin tekem ples finis i stil gat fulap man we oli no save gud abaot HIV/AIDS yet. Fulap oli ting se hemi pas tru long sex nomo be i gat fulap narafala wei we sik ia i save pas long hem. Yumi mas mekem moa aweanes program long hem.

Stikma, diskrimineisen mo ol human raet aproj

· Oli mas tokbaot moa ol raet blong wan viktim. Taem we i gat wan keis blong HIV, ol man oli tokbaot nogud viktim ia from we ol man oli stap rileitem sik ia wetem sex. Hemi had blong pikinini blong viktim go long skul from we bae oli no laekem hem, tokbaot hem, mo mekem hem i sem. I stil gat plante samting blong mekem long saed ia.
Sefti long wokples mo sefti blong ol staf

· Fulap long ol wokples oli no save lukaotem ol staf we oli gat HIV/AIDS o mekemsua se wokples hemi sef blong eniwan we hemi gat HIV/AIDS. Ol staf long ol wokples oli nogat ol sefti rul we i stap blong manejem risk blong exposem olgeta long HIV/AIDS.

Volonteri konfidensol kaonseling testing

· Oli stap mekem test blong HIV/AIDS long ol riprodaktif helt klinik. Hemi impoten blong tokabot wetem ol klaen mo tokbaot wanem we i mekem oli fraet blong mekem se oli save mekem test ia.

REKOMENDEISEN

FOLEM HEMIA, Vanuatu Loa Komisen i stap mekem ol rekomendeisen ia:

1.  Loa ia i mas kavremap sefti long wokples. Everi sekta oli mas gat sam polisi blong lukluk long sefti long wokples.

2. MBH bae hemi promotem mo enkarejem edukeisen mo ol aweanes program, mo luk blong yusum ol man we oli HIV positif olsem ol pia edukeita, sipos we oli fil konfiden blong blong save mekem.

3. Nuifala loa i shud tekem wan human raet aproj long akses mo raet blong ol viktim mo ol famili blong olgeta. Diskriminasen hemi stap plante nao long edukeisen mo emploemen, we fulap taem hemi from ignorens mo fraet blong kasem sik ia.
4.  Sefti blong ol staf hemi shud stap tu insaed long niufala loa ia. Loa ia hemi sud lukluk long wanem bae i hapen sipos wan staf memba, taem we hemi stap long diuti mo oli mestem oli stikim hem wetem wan nidil we i gat sik long hem. 

5. Loa ia hem i mas mekemsua se i gat ekwol trimen long everi eria blong laef mo aktiviti nomata jenda.
6. Isiu blong konfidensialiti bitwin dokta mo klaen o HIV kaonsela mo klaen bae hemi mas stap oltaem long loa ia.

7. Ol man we oli gat HIV/mo o olgeta we HIV hemi afektem olgeta bae oli gat akses long afodebol, stret mo kwaliti kaonseling, kea mo trimen sevis, inkludim stret Anti-Retroviral Therapy.

8. Volontari Konfidensol Kaonseling mo Testing
 bae i aveilebol long eniwan we i wantem tekem kaonseling mo mekem test long saed blong HIV/AIDS.
9. Fasin blong handelem ol risalt blong test mo blong givimaot ol risalt hemi mas folem strik praevesi mo konfidensialiti gaedlaen blong niufala loa ia. Gaedlaen ia hemi blong mekem se olgeta we oli kasem HIV o AIDS mo olgeta we oli save kasem sik ia oli gat raet blong gat praevesi mo bae inkludim tu kod blong kipim aedentiti blong olgeta i sikret. Praevesi Gaedlaen ia bae hemi kavremap ol eria olsem blong rikodem, kolektem, storem mo sekiuriti blong ol infomeisen, rikod mo fom blong yusum blong mekem ol HIV test, ol narafala medikol asesmen mo blong ripot i go long ol stret otoriti, inkludim wei blong ripotem ol man we oli ded from AIDS.  mo tu olgeta we oli ded from HIV

JAPTA LEVEN
VAELENS

Bakaron 

World Health Organization (WHO) hemi givim mining blong vaelens olsem yus blong fisikol fos o pawa, tret o aktuol, agensem wan man, o agensem wan grup o komiuniti we risalt blong hem i o i save risalt long injuri, ded, psychological ham, mal-divelopmen o depriveisen.

Yumi save priventem vaelens. I gat evidens we i soem releisensip bitwin ol level blong vaelens mo ol fakta olsem poveti, inkam mo inekwaliti bitwin ol man mo woman, abyus blong alkohol, i nogat sefti, stebol mo nurturing releisensip bitwin ol pikinini mo ol perens.

Vaelens hemi mas stap insaed long niufala Public Health Act from we hemi afektem laef blong ol pipol no mata long eij mo hemi kam olsem wan beden long saed blong helt. Long Vanuatu reit blong vaelens hem i hae, domestik vaelens nao hemi hae. Domestik vaelens hemi wan isiu we hemi “tabu” be ol woman oli stap save moa long hem i mekem se i gat moa keis blong hem we oli stap ripotem. Atak long ol komiuniti oli stap hapen long taem blong ol lafet mo ol seremoni. I hapen tu taem we wan man hemi mekem trabol mo oli sendem ol narafala man blong atakem hem blong givim bak wanem we hemi mekem. Long ol eria kolosap long taon mo ol eria long taon i gat hae reit blong vaelens.

Narasaed long kriminol implikeisen blong vaelens mo atak, i gat wan helt beden we i kam wetem vaelens we nuifala Public Health Act ia bae hemi adresem. Ol viktim blong vaelens mo sam taem ol man we oli kosem vaelens, oli ol keis we oli stap go long medikol kea sistem. Hem i kam wan impak long yus blong helt sevis, long ol isiu long saed blong helt planing mo tu i gat bigfala implikeisen long saed blong faenans mo badjet. I gat hop se sipos yumi lukluk long ol beden blong faenans long saed blong helt bambae hemi rienfosem tu implimenteisen blong ol narafala loa we oli dil stret wetem vaelens. Bambae hemi haelaetem tu impotens blong katem daon valens long level blong ol komiuniti mo ol eria blong taon.  

Long taem blong konsalteisen, ol man oli tokbaot vaelens long jenerol. Plante woman oli luksave se domestik vaelens hemi wan impoten helt isiu insaed long komiuniti blong olgeta. Oli filim se from we ol man nao oli gat paoa long sosaeti blong yumi, ol kes blong domestik vaelens oli no kasem stret atensen we oli shud kasem. Plante taem oli haedem ol isiu blong domestik long ol famili mo komuniti mo oli no tokbaot; from se lukluk i stap se ol woman oli  olsem “propeti” blong ol man, mo from hemia ol injuri oli shud stap long praevet nomo mo ol man oli no mas luk.
Wanem we ol man oli talem

Wan helt isiu

· Vaelens mo faet hemi wan helt isiu long fulap komiuniti. I gat vaelens bitwin ol man mo woman, ol yangfala, mo taem we ol yang pipol oli mekem trabol ol narafala man oli givim raet blong sam narafala man blong oli kilim. Plante taem ol woman nao oli victim blong vaelens insaed long komiuniti. Fasin blong kosem vaelens mo faet i gat bigfala impakt long famili, polis mo kastom tru long fasin blong yusum ol personal mo pablik risos mo i afektem tu wellbeing blong Vanuatu.  

· Domestik vaelens hemi wan samting we i hapen oltaem mo ol helt woka oli stap tritim ol kes olsem oltaem.  Vanuatu hemi wan sosaeti we ol man nao oli boss mo hemi had blong ol helt woka oli givim stret tritmen from se domestik vaelens hemi wan isiu we i “tabu” mo praevet.

Ol rikod mo statistik

· Ol rikod mo statistik long saed blong disis beden blong vaelens oli no reliabol. Oli no tritim olsem we hem i impoten; be hemi impoten blong gat klia rikod mo statistik from se bae hemi help long saed blong ol helt polisi mo planning.

konfidensialiti

· Oli mas givim konfidens long sikman sipos we  hemi askem. Domestik vaelens hemi stap olsem wan samting we i praevet mo viktim hemi sem taem we hemi go long klinik from bae ol man oli luk hem.
REKOMENDEISEN

FOLEM HEMIA, Vanuatu Loa Komisen i stap mekem ol rekomendeisen ia:

1. MBH i shud sapotem famili proteksen komiuniti trening mo edukeisen program we Dipatmen blong Women’s Affaires hemi proposem mo extendem i go long ol provins blong i save gat efektiv patisipeisen blong katem daon impak tblong vaelens olsem wan publik helt isiu.

2. Ol rikweamen blong MBH long saed blong rikodem mo ripotem ol keis ia blong ol non-gavman oganisation, ol patna, Eria komiuniti mo ol hospital komiti i mas inkludim namba blong ol sikman we oli tritim olgeta from vaelens mo wanem kaen tritmen oli givim long olgeta.

Ol kes blong vaelens oli sud kat ol kod, hemia i from konfidensialiti, olsem ol keis blong HIV.

JAPTA TWELEF
OL NARAFALA ERIA WE RIVIU I LUKLUK LONG OLGETA
Bakraon

Long taem blong konsalteisen, i kam klia se i gat ol narafala loa, mo tu ol narafala pat blong loa, ol munisipol mo provinsol baeloa we oli dil wetem ol isiu blong pablik helt. Olgeta loa mo baeloa ia oli mas folem stret Public Health Act. Eksampol, samfala munisipol baeloa mo ol narafala nasonal loa oli gat ol faen we oli moa smol long olgeta we oli stap insaed long Public Health Act, o ol nara loa ia oli gat semak provisen olsem olgeta  we oli stap insaed long Public Health Act.

Long taem blong konsalteisen ol ki helt ofisa we oli wok wetem ol narafala laen ajensi long saed blong publik helt oli talem se bae hemi moa gud blong Public Health Act ia blong i refea mo save alaoem blong olgeta loa ia oli wok tugeta mo blong mekem se i gat konsistensi.

Ol narafala loa we oli dil wetem ol isiu blong Pablik Helt

· Ol narafala laen ajensi oli gat ol loa blong olgeta. Loa ia hemi mas semak long Public Health Act, speseli ol provisen long saed blong ol paoa mo enfosmen.

REKOMENDEISEN

FOLEM HEMIA, Vanuatu Loa Komisen hemi stap mekem ol rekomendeisen ia:

1. Amendem mo putum wan seksen we i talem se hemi save wok wetem ol narafala loa.

2. I mas gat riviu blong ol narafala loa blong i save gat stret mo klia aplikeisen blong olgeta long pablik helt. Olgeta loa ia oli 

a. Food (Control) Act [Cap 228]

b. Quarantine Act [Cap 1]

c. Plant Protection Act [Cap 239]

d. Ports Act [Cap 26]

e. Meat Industry Act [Cap 213]

f. Immigration Act 2010

g. Animal Importation and Quarantine Act [Cap 201]

h. Animal Disease (Control) Act 1989 

i. Tobacco Control Act 2008 

j. Fisheries Act 2005

k. Environmental Management and Conservation Act [Cap 283]

l. Maritime Act [Cap 131]

m. Municipalities Act [Cap 126]

n. Pesticides (Control) Act [Cap 226]

o. Road Traffic (Control) Act [Cap 29]

JAPTA TETIN

HEALTH COMMITTEES ACT (HELT KOMITI AKT)
Bakraon 

I nogat wan loa long Vanuatu we hemi talem i klia o i difaenem helt sevis dilivri, be i rikwes i kam long Daerekta blong Pablik Helt long VLK long namba 4 Jun 2012 blong mekem riviu long Public Health Act mo to long ‘ol loa we oli lukaotem helt sevis dilivri’ mo ol ‘lejisletiv arenjmen blong helt sevis delivri’. VLK i luk se Health Committees Act we oli statem long namba 14 Februari 2005 hemi stret loa blong helt sevis delivri.  
Act ia hemi putum wan proses blong apoentem ol helt komiti raon long Vanuatu. Evri provins long Vanuatu oli gat wan provinsol helt supavaesa we Ministri blong Helt hemi apoentem, mo hem bae i apoentem wan helt komiti blong wanwa ‘helt eria’ long provins we hemi stap long hem. Ol memba blong helt komiti- we oli apoentem olgeta tru long leta blong two yia- bae i gat insaed hed nes, ol representetif blong ol jif, yut mo ol woman long ol lokol komiuniti long helt eria ia.

Ol wok blong helt komiti ino kavremap ol hospital. Wok blong olget hemi blong lukluk long ol praemeri helt kea sevis, mentenens blong ol helt fasiliti (ol helt senta, dispenseri mo ol aid post), lukluk long saniteisen blong komiuniti, mo kolektem mo spendem ol helt fi long ‘helt eria’ from ol samting ia. Ol helt komiti oli strik risponsibiliti blong yusum gud evri mani we oli stap risivim-speseli provinsol helt supavaesa mo hed nes- mo ol akaon buk oli mas gat regula audit.

Wanem we ol man oli talem

Set up blong ol helt komiti

· Long plante ples i gat difren tingting long wea ol helt komiti ia oli shud stap long hem, mo i shud gat hamas memba. Samfala oli luk ol helt komiti long level blong ol helt senta nomo mo ol smol dispenseri mo aid post oli ripot long komiti ia. 
· Long sam narafala keis, oli intepreitem Akt olsem blong i gat wan helt komiti blong evri aid post, dispenseri mo helt senta we bae i mekem wan namba blong moa long eiti helt komiti long sam provins.

· Long sam narafala ples, tingting i stap se Akt i rikwaerem blong oli jenisim evri komiti memba long everi yia o evri tu yia, we i mekem se ol komiuniti volentia oli fil se oli no mekem gud wok blong olgeta. 

· From we ol memba blong helt komiti ia oli ol volentia (Act ia hemi talem i klia se ol komiti memba oli no save kasem peimen from wok we oli stap mekem), hemi givim wan bigfala beden long ol komiuniti memba we oli givim taem blong olgeta blong wok long karen o mekem sam aktiviti blong winim mani, blong stap insaed long komiti.

· From we i mas gat audit long mani hemi putum wan bigfala beden long ol heltkea woka mo ol komiuniti memba, from oli fraet blong spendem mani we oli stap mekem (sam taem oli spendem few taosen vatu long wan manis) blong pem ol aetem we oli nidim, hemia i from ol no sua se oli alao blong mekem o no, mo from ol jois blong olgeta i save gat ligol konsikwens blong hem.

· Akt ia i talem stret se bae i gat audit long evri helt komiti. Hemia i wan beden blong steit mo provinsol otoriti blong mekem ol audit ia long wan rigula beisis mo hemi save mekem se i nogat strong tingting o trast long sistem ia taem we i nogat audit.

· Wetem ol konfiusen we i stap raon long ol rikwaemen, rol mo risponsibliliti blong ol helt komiti mo ol memba blong hem, i gat tu provins we oli talemaot se oli nogat wan helt komiti, olsem we Act hemi talem. Olgeta ad hoc helt komiti long level blong komiuniti oli gat ol didifren paoa mo wok truaot long Vanuatu mo samtaem oli kam mo go folem inters mo lidasip blong ol lokol akta. 
· Olsem wan wei blong dil wetem ol helt komiti, wan provins hemi setemap wan hospital kaonsel ino long taem i pas, blong i lukaotem everi aid post, dispenseri mo ol helt senta long provins blong hem.

REKOMENDEISEN

FOLEM HEMIA, Vanuatu Loa Komisen i stap mekem ol rekomendeisen ia:

1. Ol hospital kaonsel oli risponsibol blong haerem, trenem mo pem evri nes mo helt woka long eria blong olgeta, givim regula mo stret infomeisen i go long Ministri, mo tu kolektem mo spendem evri manig we oli risivim.

2. Establismen blong ol helt komiti oli mas talem i klia sistem blong hospital kaonsel folem sistem long PENAMA.

3. Taem we oli implimentem ol niu strakja blong MBH olgeta tri provinsol maneja (wetem Palik Helt Maneja, olsem sekreteri), oli shud stap insaed long kaonsel, wetem ol representetiv blong ol jif, yut, woman, non-gavman oganaeseisenn we oli stap givim helt sevis, wan lokol nes or helt praktisena mo maneja blong hospital.

4.  Oli mas jenisim olmemba blong helt komiti afta long wan tem blong tri yia insead long komiti.

5. Wan simpol wei blong mekem audit o wan narafala solusen i mas stap insaed long Health Committees Act. Finance Bureau nao i mas setemap blong i gat isi transaksen mo rikod.

6. Oli shud limitim beden long ol aotpeisentru long fasin blong rikwaerem wan riferol from wan helt senta, dispenseri o aid post blong eni aotpeisen sevis, except long keis we peisen i admit blong kasem tritmen- sipos oli no pem fi o jas blong hospital. Oli shud kavremap tu riferol from ol hospital i go long  ol helt senta, klinik, dispenseri mo aid post.  

7. Sipos oli no introdiusum niufala strakja yet oli rekomendem blong oli apoentem long temporari beises provinsol helt maneja mo Sekreteri-Jenerol blong provins i go long hospital kaonsel, mo hospital maneja bae hemi sekreteri.
Ol memba blong hospital kaonsel we oli kamaot long komiuniti oli sud kasem wan alawens sipos we oli stap long miting 4 taem long wan yia.

KONKLUSEN

Long konklusen, hemi klia se i mas gat bigfala riviu long Public Health Act. Public Health Act we i stap naoia hemi olfala mo tu riviu blong Vanuatu Loa Komisen long Akt ia, wetem Health Committees Act CAP 269 i faenem se i gat bigfala sapot we i kam long ol komiuniti, ol helt kea woka mo olgeta we oli wok long pablik helt mo helt kea delivri evri dei blong mekem jenis long Akt. Hemi kam klia long riviu wetem kontribiusen blong MBH se i gat plante loa blong helt, olsem Health Practitioner’s Act we oli nidim riviu mo revisen tu.

I gat fulap samting we MBH hemi mas mekem, sipos hemi wantem kasem evri objektiv blong hem.  Step we MBH i mekem blong gat riviu long ol loa blong hem, hemi wan gud step blong save lukluk long wan ki eria blong wiknes blong hem. Vanuatu Loa Komisen i gat hope se wetem ol rekomendeisen insaed long riviu ia bae hemi givhan long MBH long efot blong hem blong strentenem mo impruvum helt kea delivri blong patnasip blong hem long inpoten wok ia mo bigwan nao long ol dedikeited, talented mo hadwoking memba blong Vanuatu helt sistem, stat long ol helt woka blong vilij kasem ol ki administreita long ol provins. Nomata we lejisletiv envaeronmen long helt i no strong mo i gat plante inporen isiu we i nid blong lukluk long olgeta, Vanuatu Loa Komisen i bin laki blong toktok wetem mo lanem samting long wan tim blong ol helt kea woka mo administreita long provinsol mo komiuniti level we plante taem, oli mekem moa bitim diuti blong olgeta, blong lukluk long ol nid blong ol sikman mo olgeta we oli nidim help insaed long sosaeti blong Vanuatu.  

	2.
	Tafea Provinsol Hedkwota
	· Selwyn Tanagbu, Provinsol Plana 

	6.
	Lenakel Hospital

	7.

· Harry Iata, Akting Malaria Supavaesa

	9.

	10.

	11.

	Tafea Kaljoral Senta

	KOMIUNITI KONSALTEISEN:

	Oganaeseisen



	Man/ ol man we oli intaviuim olgeta



	1.
	Malampa Provinsol Hedkwota
	· Eric Tulmen, Akting Sekreteri Jenerol 

	2.
	Norsup Hospital
	· Rossie Silas, Provinsol Helt Maneja Malampa

	3.
	Norsup Hospital
	· Noel Nathan, Hospital Maneja 

· Dr. Obed Jimmy, Dokta 

	4.
	Norsup Hospital
	· Jeffrey Kintu, HIV Kaontapa (VSO)

	5.
	Norsup Hospital
	Praemeri Kea Provaeda: 

· Noeline Teilemb, Matron

· Goreti Werssets, Nes Praktisina 

· Susie Joe, Midwaef

· Macrina Nalet, Nes Aid


	6.
	Litzlitz Komiuniti
	· Grennethy Tabunwo, Helt Promosen Ofisa 

	7.
	Litzlitz Komiuniti
	· Philip Ziras, Helt Jif blong Litzlitz Komiuniti

	8.
	Malmetevanu Aelan Kaonsel blong ol Jif
	· Chief Timo Saiti Malmelmel, Sekreteri

	9.
	Malekula Kaljoral Senta
	· Numa Fred Longga, Daerekta/Kureita

	10.
	Malampa Provinsol Kaonsel blong ol Woman
	· Naomi Malau, Kodineita

	11.
	Uripiv Island, Central Malekula
	KOMIUNITI KONSALTEISEN:

· Ol Komiuniti Lida Grup 1 (3 Jif/Man)

· Ol Komiuniti Lida Grup 2 (2 Chiefs/ Men)

· Ol Komiuniti Lida Grup 3 (3 Woman Lida: Jios, Kastom and Women’s Senta)

· Ol Komiuniti Lida Grup (15 Man/3 Woman: Jios, Jif, Tija, Foma Sekreteri Jenerol blong Malampa Provins mo foma Pablik Helt Ofisa)

· Oli intaviuim Nes Aid
· Oli intaviuim Foma Pablik Helt Ofisa blong Tanna, Ambae, Pentecost mo Malekula 




	Miting we Vanuatu Loa Komisen i holem long Ambae, Penama Provins


	
	Oganaeseisen



	Man/ ol man we oli intaviuim olgeta



	1.
	Penama Provincol Hedkwota
	· Georgewin Garae, Sekreteri Jenerol 

	2.
	Penama Provinsol Hedkwota
	· Godfrey Dahruhu, Provinsol Plana 

	3.
	Penama Provinsol Hedkwota
	· John Tahi, Administreita, Not Ambae Eria Kaonsel 

	4.
	Lolowai Hospital
	· Redley Garae, Akting Medikol Sevis Maneja
· Mathias Tabeva, Provinsol Helt Maneja Penama



	5.
	Lolowai Hospital
	· John Harrison, Envaeronmentol Helt Ofisa
· Lilian Tavoa, EPI Program Ofisa

	6.
	Lolowai Hospital
	· Mary Tabi, Midwaef

	7.
	Vanuatu Kaljoral Senta Filwoka
	· Jean Tarisese, Filwoka mo Foma Hed blong ol Woman Filwoka Program

	8.
	Lovusi Community, East Ambae
	KOMIUNITI KONSALTEISEN:

· Mitim tu Komiuniti Fokas Grup (6 Man/8 Woman)

· Oli intaviuim Jif 

· Oli intaviuim Jios Lida
· Oli intaviuim tu Tija
(Note: I nogat Helt Senta/Dispenseri/Aid Post long Vilij ia)



	Miting we Vanuatu Loa Komisen i holem long Santo, Sanma Provins


	
	Oganaeseisen



	Man/ ol man we oli intaviuim olgeta



	1.
	Sanma Provinsol Hedkwota
	· Joel Path, Sekreteri Jenerol 

	2.
	Sarede Komiuniti, Saot Santo
	· Lulu Vula, Eria Sekreteri, Saot Santo

	3.
	Rural Helt/Noten Distrik Helt
	· Jivi Mele, Provinsol Helt Maneja Sanma

	4.
	Rural Helt/Noten Distrik Helt
	· Johnson Vutinamoli, Provinsol Helt Maneja Torba

	5.
	Rural Helt/Noten Distrik Helt
	· Casimir Livuslili, Helt Promosen Ofisa

	6.
	Rural Helt/Noten Distrik Helt
	· Marie France Maleb, Envaeronmentol Helt Ofisa Sanma

· Johnson Vutinamoli, Envaronmentol Helt Ofisa Torba

· Andrew Ala, Envaronmentol Helt Ofisa, Luganville Municipal Kaonsel


	7.
	Rural Helt/Noten Distrik Helt
	· Joe Mape, HIV Ofisa

	8.
	Rural Helt/Noten Distrik Helt
	· Edna Iavro, TB/Leprosy Ofisa

	9.
	Noten Provinsol Hospital
	· Dr. Thomas Sala Vurobaravu, Medical Superintendent

· Tousei Lesteour, Hospital Maneja
· Rachel Kalmos, Matron

 

	10.
	Noten Provinsol Hospital
	Praemeri Kea Provaeda: 

· Lema Garae, Registered Nurse

· Anna Maria, Midwife



	11.
	Noten Kea Yut Senta mo Klinik (Wan Smolbag)
	· Leimako Simon, Nes
· Oli bin askem long ol Peer Educators blong oli komplitim 60 Komiuniti Helt Kwestenea


	12.
	Save the Children, Santo Ofis
	· Christion Tukunamoli, Kodineita, Santo 

	13.
	World Vision, Santo Office
	· John Frederick Boar, Projek Kodineita

	14.


	Sanma Kaonsel blong ol Jif
	· Chief Hajuju Sokovatu, Jeaman
· Jame Surai, Sekreteri

	15.
	Port Olry Komiuniti, East Santo
	KOMIUNITI KONSALTEISEN:

· Oli intaviuim wan Jif (Man)

· Oli intaviuim Jios Lida (Man)

· Oli intaviuim tu Tija (1 Man/1 Woman)

· Oli intaviuim wan Yut Lida (Woman)

· Oli intaviuim Nes Praktisina (Woman) 



	16.
	Fanafo Komiuniti,Fanafo Canal, Santo
	KOMIUNITI KONSALTEISEN:

· Mitim tu komiuniti Fokas Grup (7 Woman/8 Yut/Man)

· Oli intaviuim tu Jif (wan hemi wan Jios Elda tu)

· Oli intaviuim tu Tija
· Oli intaviuim Nes Praktisina mo Midwaef



	Ol narafala Miting we oli Holem long Port Vila olsem foloap long ol Provinsol Konsalteisen


	
	Oganaeseisen



	Man/ ol man we oli intaviuim olgeta



	1.
	Dipatmen blong Pablik Helt, Ministri blong Helt


	· Dr. Len Tarivonda, Daerekta blong Pablik Helt

· Nellie Ham, Sinia Envaeronmental Helt

	2.
	Disentralaeseisen Yunit, Dipatmen blong Intenal Afea

	· Ian Abbil, Akting Maneja, Disentralaeseisen Yunit
· Ben Tabi, Disentralaeseisen Yunit

	3.
	Shefa Provinsol Helt
	· Ben Taura, Provinsol Helt Maneja Shefa

	4.
	Vila Central Hospital
	· Dr. Rosemary Taun, Akting Medical Superintendent

· Leipakoa Matiriki, Hospital Maneja
· Jacques Honore Maurice, Matron

· 1 Nes (wan foma nes long Komiuniti Helt)

· 1 Midwaef(wan foma midwaef long Komiuniti Helt)



	5.
	Vanuatu SDA Mission
	· Dr. Rinnie Ngwele, Helt Daerekta

	6.
	World Vision Vanuatu
	· Jocelyn Laughman, Sinia Monitoring mo Evalueisen Kodineita

	7. 
	Save the Children Australia – Vanuatu Kaontri Ofis
	· Nichola Krey, Kaontri Daerekta, Vanuatu

· Caroline Bani Hilton, Program Maneja, Vilij Helt Woka Program


	8.
	Dipatmen blong Kwarantin mo Inspeksen Sevis

	· Kaltuk Kalmor, Kwarantin Ofisa

	9.
	Envaeronmentol Helt Yunit, Ministri blong Helt
	· Viran Tovu, Maneja, Environmentol Helt Yunit

· Pakoa Rarua, Sinia Envaeronmentol Helt Ofisa


	10.
	Port Vila Medikol Senta
	· Dr. Jean-Luc Bador

	11.
	Tassiriki Helt Senta
	· Dr. Jean-Philippe King

· Mr. Solloja, Daerekta

	12.
	Dipatmen blong Pablik Helt, Ministri blong Helt


	· Dr. Len Tarivonda, Daerekta blong Pablik Helt

· Nellie Ham, Sinia Envaeronmental Helt


JOEN PEPA 3: MINIMUM PABLIK HELT STANDED 

Olgeta minimum standed ia oli shud aplae long eni ples, aktiviti, toti, kakai o wota, disjas o emisen, animol, pijin, insekt o fis we i save karem wan disis o eni narafala samting we i denjares o i save kam denjares long pablik helt, offensive o noxious blong eni man o ol man.
· Long saed blong wota mo kakai hemi blong ofisa i biliv se hemi gud blong man i drink o kakai mo hemi no wan risk long pablik helt. 

· Long saed blong ol ples (inkludim graon, trak, ship mo plen) hemi blong ol eria ia oli klin mo oli nogat toti, vermin, disis o animol we i gat sik mo oli no wan risk long pablik helt.
· Long saed blong eni faktori, indastriol o komesol eria, ol ples we oli kipim, pripearem, mekem o s salem ol kakai mo drink blong man o animol i kakai, ol minimum standed (inkludim olgeta antap ia) hemi blong oli haejenik mo gat inaf saniteisen fasisliti inkludim stret ventileisen. 

Long saed blong ol disjas o emisen, standed we oli rekomendem hemi tru long wan strict prohibisen long ol disjas, emisen o rilis blong eni waste, toti, smel o materiol we i nogud mo i wan risk long pablik helt
· long eni pablik eria, o
· long eni eria o ples we man we i mekem disjas o emisen ia ino onem, o
· long eni praevet lane, ples blong wokbaot, smol rod o pablik rod we pablik i gat akses long hem, o 
· long eni rod blong wota, riva, wotakos, reservoir, lagun, lake swamp o kostol territorial mo ofso wota we Vanuatu i gat raet long olgeta 
JOEN PEPA 4: DISIS NOTIFIKEISEN LIST (oli jenisim long rivium ia blong mekem se i gat spies)
PUBLIC HEALTH ACT [CAP 234]

SCHEDULE

(Part 3)

NOTIFIABLE DISEASES

	Acute anterior poliomyelitis

AIDS/HIV seropositive

Amoebiasis

Bacillary dysentary (Shigellosis)

Brucellosis

Cholera

Conjunctivitis

Dengue fever; Dengue shock syndrome; Dengue hemorrhagic fever

Diarrhoea, presumed infectious (children 1 – 4 years); Diarrhoea, presumed infectious (children 0 – 11 months); Diarrhoea presumed infectious (adult)

Diptheria

Encephalitis

Fish poisoning

Gonorrhoea

Hepatitis, unspecified; Hepatitis, viral type A; Hepatitis, viral type B

Acute respiratory infection (0 – 1 year); Acute respiratory infection (1 – 4 years); Acute respiratory infection (5+ years)

Leprosy

Leptospirosis

Malaria

Malnutrition

Measles

Meningitis, bacterial (non-meningococcal); Meningitis, eosinophilic; Meningitis, meningococcal; Meningitis, viral/unspecified

Pertussis

Pesticide poisoning (e.g. paraquat)

Plague

Poliomyelitis


	Rabies

Relapsing fever (Epidemic Louse-borne)

Rheumatic fever, acute

Ross River virus infections; other arboviral diseases

Salmonella infections (non-typhoid fever)

Smallpox

Syphyllis

Tetanus

Tuberculosis, pulmonary; Tuberculosis (other forms)

Typhus (Epidemic Louse-borne); Typhus (Flea-borne); Typhus (Mite-borne)

Typhoid

Yaws

Yellow fever




JOEN PEPA : HELT INFOMEISEN SISTEM FOM
� http://www.austlii.edu.au/au/legis/nsw/consol_act/pha2010126/s3.html


� Health Sector Strategy 2010 – 2016: Moving health forward, MOH, 2010


� Ibid.


� Ibid.


� �HYPERLINK "http://www.decisionmaker.co.nz/guide2003/hgw/ministersdo.html"�http://www.decisionmaker.co.nz/guide2003/hgw/ministersdo.html� 


� South Australia


� Public Health Act (PNG), Sections 15 and 29(b)


� Public Health Act (Fiji), Chapter 111 Section 7


� �HYPERLINK "http://www1.worldbank.org/publicsector/decentralization/admin.htm"�http://www1.worldbank.org/publicsector/decentralization/admin.htm� 


� Howse, G., Public Health Law in the Pacific: A Reviewers Companion, 2012


� �HYPERLINK "http://en.wikipedia.org/wiki/Decision_making"�http://en.wikipedia.org/wiki/Decision_making� 


� Howse, G., Public Health Law in the Pacific: A Reviewers Companion, 2012


� I alaoem blong askem long Majistret Kot wan warent blong go insaed long propeti sipos oli no bin alaoem ofisa blong go insaed, sipos ino gat man long propeti, long taem blong emejensi o sipos oli askem blong go insaed long nomol fasin bambae hemi difitim objek blong karem raet blong go insaed.


� Ol semak provisen oli aplae tu insaed long the Tobacco Control Act CAP …


� “A Practical Guide for Implementing Syndromic Surveillance in Pacific Island Countries and Territories”, WHO and SPC Paper, 2010.


� “The Economic Costs of Non-Communicable Disease in the Pacific Islands”, Consultant Report for Governments and development partners, World Bank, 9 October 2012.


� WHO i estimeitem ino longtaem i pas se ova long one third blong ol ded from ol non-komunikebol disis long ol Pasifik Kaontri oli ‘primajua’, oli kilim ol man we oli no kasem 60 yia yet. Exposa blong Vanuatu long ol non-komunikebol disis i go antap bigwan long ol yia we oli pas 


� Wan sevei we WHO i mekem long Vanuatu long in 2011 i faenemaot se 65% blong ol woman mo 58 % blong ol man long Vanuatu oli no kakai 5 sev blong frut mo vejetebol long wan dei, nomata we reit ia i low moa long hemia blong samfala narafala Pasifik kaontri we i ova long 90%. 


� Tobacco Control Act we i stap naoia ino lukluk long isiu ia nating, nomata long plante ofens provisen we oli restriktim mo prohibitim sel mo displei long sam narafala wei.


� Ol obligeisen blong Vanuatu anda long aksesen blong hem long World Trade Organisation ino inkludim eni restriksen long ol impot jsas mo diuti we oli putum olsem wan helt proteksen mesa, be oli imposem ban long ol levy long difren reit long ol lokol mo impoted kakai we oli gat semak deskripsen.  


� Operational Guideline for VCCT Centres in Vanuatu (2012 – 2016), World Health Organisation, SPC, AusAid and UNICEF. 2012


� �HYPERLINK "http://en.wikipedia.org/wiki/Violence"�http://en.wikipedia.org/wiki/Violence� 


� Ibid





